
№67 (24.817) 2025 гъэм мэкъуауэгъуэм (июным) и 5, махуэку И уасэр зы тумэнщТхьэмахуэм щэ къыдокI

Мэкъуауэгъуэм и 4-р Ингуш Республикэм и 
махуэщ.  Абы щыпсэухэм псалъэ гуапэкIэ за-
хуигъэзащ КъБР-м и Iэтащхьэ КIуэкIуэ Каз-
бек.

«ДИ КЪУЭШ Ингуш Республикэм и махуэр 
егъэлъапIэ нобэ, - щитхащ КIуэкIуэ Казбек и те-
леграм-каналым. -  Ар зыми емыщхь хабзэхэр, 
щэнхабзэ хъугъуэфIыгъуэхэр, щIыуэпс даха-
гъэхэр зиIэ щIыналъэщ, Урысей къэрал иным 
хэту сыт и лъэныкъуэкIи зеужь, ди Президент 
Путин Владимир къыхилъхьа лъэпкъ проект-
хэмрэ щIыналъэ жэрдэмхэмрэ щагъэзащIэ 
республикэм исхэм я псэукIэр егъэфIэкIуэным 
хуэгъэзауэ.

Ингушым щыщхэр зэрылэжьакIуэшхуэмкIэ 
цIэрыIуэщ, хьэщIэхуэфIхэщ, цIыху Iущхэщ, я 
лъэпкъ хабзэхэр, тхыдэр, щэнхабзэр  сакъыу 
яхъумэ, къэралым и зыужьыныгъэм хэлъхьэны-
гъэшхуэ хуащI.

Къэбэрдей-Балъкъэрымрэ Ингушымрэ яку 

лIэщIыгъуэ бжыгъэ хъуауэ щызэтеува зэгъунэ-
гъуфI, жыпIэнурамэ, зэкъуэшыфI зэхущыты-
кIэ  хэр дэ нобэ нэхъри идогъэфIакIуэ, щэнхаб-
зэ, социальнэ, экономикэ IэнатIэхэр, ди зэпы-
щIэныгъэхэр дгъэбыдэкIэрэ.

Къэбэрдей-Балъкъэрым щыпсэухэми си 
щхьэ ми къыдбгъэдэкIыу махуэшхуэмкIэ со-
хъуэхъу си лэжьэгъу, си ныбжьэгъу лъапIэ, 
 Ингуш Республикэм и Iэтащхьэ Калиматов 
Мэхьмуд-Алий Макшарип и къуэми щIыналъэм 
щыпсэу псоми.

Ингуш щIыналъэр ефIэкIуэну, абы исхэр сыт-
кIи зэIузэпэщу псэуну си гуапэщ!»

Хабзэ зэрыхъуам тету, КъБР-м и Iэтащхьэ 
КIуэкIуэ Казбек иригъэкIуэкIащ тхьэмахуэ 
къэс зэхуишэс «муниципальнэ сыхьэт» зэIу-
щIэр. Абы щытепсэлъыхьащ лъэпкъ проект-
хэмрэ къэрал программэхэмрэ гъэзэщIа 
зэрыхъум.

2025 гъэм а Iуэхухэм трагъэкIуэдэн папщIэ 
муниципалитетхэм сом мелардищ хуэдиз ху-
хахащ. Мы зэманым ирихьэлIэу и кIэм на-
гъэблэгъащ а лэжьыгъэхэм еувэлIэнухэр 
къыхэхыным теухуауэ зэхьэзэхуэхэр егъэ кIуэ-
кIыныр, къэ щэхун хуейхэр къаIэрыхьэныр. 
Мылъку хуаутIыпщащ щIыналъэ проектийм хы-
хьэ Iуэху 22-м, абыхэм ящыщщ унагъуэхэм за-
щIэгъэкъуэным, унагъуэ лъапIэныгъэхэр хъу-
мэным, щэнхабзэ IэнатIэм зегъэужьыным, 
егъэджэныгъэм и фIагъым хэгъэхъуэным, 
коммунальнэ IэнатIэм зэхъуэкIыныгъэхэр ще-
гъэкIуэкIыным, къалэм ущыпсэуныр сыт и 
лъэныкъуэкIи тынш щIыным пыщIахэр.

ЩIыпIэхэр къэгъэщIэрэщIэжыным ехьэлIа 
Iуэхум и гугъу пщIымэ, абы и лъэныкъуэкIэ 
зыхуагъэувыжа къалэнхэр зэфIэзыгъэкIа щIы-
налъэхэри щыIэщ. КIуэкIуэ Казбек муниципа-
литетхэм я Iэтащхьэхэм пщэрылъ ящищIащ а 
лэжьыгъэхэр кIыхьлIыхь ямыщIыну, ахэр зэ-
фIэгъэкIа хъун папщIэ зыхуеину псори зэры-
щыIэри къыхигъэщащ.

Апхуэдэуи зэхуэсым щызэпкърахащ лъэпкъ 
пщалъэхэм тету лъэс зэпрыкIыпIэхэр укъуэди-
иным и Iуэхури. Апхуэдэ пщэрылъ къэралым и 
Президентым къащищIауэ щытащ икIи абы 
зэпымыууэ я нэIэ тетщ. МардэщIэхэм тету 
къызэрагъэпэщащ лъэс зэпрыкIыпIэ мин 1,5-м 
щIигъу.

ЗэIущIэм гулъытэ хэха зыщыхуащIахэм 
ящыщщ щIыуэпс къэхъукъащIэ къызэ ры-
мыкIуэхэм къадэкIуэ гугъуехьхэр республикэм 
щыгъэзэкIуэжыныр, псыдзэм и лъэужьхэр 
къуа жэхэм, гъуэгухэм, мэкъумэш щIапIэхэм 
щыгъэкIуэдыжыныр.

КъБР-м и Iэтащхьэ КIуэкIуэ Казбек лэжьы-
гъэ IуэхукIэ хуэзащ дзэ Iуэху хэхам хэтхэм за-
щIэгъэкъуэным хуэгъэпса «Хэкум и хъума-
кIуэхэр» къэрал фондым и Къэбэрдей-Балъ-
къэр къудамэм  и унафэщI Дадэ МуIэед.

МЭКЪУАУЭГЪУЭМ и 1-м илъэситI ирикъуащ 
щIыналъэ къудамэм лэжьэн зэрыщIидзэрэ.

ЗэIущIэм щытепсэлъыхьащ фондым 2024 
гъэм зэфIигъэкIахэм, СВО-м хэтхэмрэ и вете-
ранхэмрэ, абыхэм я унагъуэхэм щыщхэм за-
щIэгъэкъуэным хуэунэтIауэ адэкIи къапэщыт 
къалэнхэм.

 «Хэкум и хъумакIуэхэр» фондым и къудамэм 
илъэситIым къриубыдэу зэфIигъэкIащ зэрызы-
къыхуагъэза Iуэху мин 22-м щIигъу. СВО-м хэт-
хэр нэхъыбэу зыгъэпIейтейхэм ящыщщ со-
циальнэ и лъэныкъуэкIэ абыхэм защIэгъэ-
къуэнымрэ хуагъэува ахъшэхэр яIэрыхьэным-
рэ, абыхэм ехьэлIа тхылъхэр къыдахыныр, 
юридическэ, я узыншагъэм ехьэлIа дэIэпы-
къуныгъэхэр ягъуэтыныр.

Къудамэм махуэ къэс цIыхухэм щахуозэ 
юристхэр, психологхэр, МФЦ-м и лэжьакIуэхэр, 
нэгъуэщI IэщIагъэлIхэр. Лэжьыгъэшхуэ ира-

гъэкIуэкI зауэ зэпэщIэтыныгъэхэм хэтахэу ны-
къуэдыкъуагъэ хэзыхахэм я псэупIэхэр абыхэм 
я къарум дэхуэнум хузэгъэпэщыным. Апхуэдэ-
хэм папщIэ ягъэув «Унэ губзыгъэ» жыхуаIэм 
хуэдэ Iэмэпсымэхэр. Абы хохьэ мобильнэ гуэ-
дзэнкIэ зэфIэбгъэкI хъу, я гъащIэр ящызы-
гъэпсынщIэ Iэмалхэр. ЗыгъэпсэхупIэхэм 2024 
гъэм зыщагъэхъужащ цIыху 240-м, а лэжьы-
гъэм мы илъэсми пащэ.

2024 гъэм и кIэм щегъэжьауэ къудамэм що-
лажьэ Урысейм ЗыхъумэжыныгъэмкIэ и ми-
нистерствэм и Дзэ-социальнэ центрым и щIы-
налъэ IуэхущIапIэр. Абы и къалэн нэхъыщхьэр 
дзэм къулыкъу щызыщIэхэмрэ абыхэм я уна-
гъуэхэм щыщхэмрэ я хуитыныгъэхэр хъумэ-
нырщ, абыхэм социальнэ и лъэныкъуэкIэ хуа-
щIапхъэхэр ялъэгъэIэсынырщи, ахэр зэрыхъу-
кIэ нэхъ псынщIэу зэфIэгъэкIа хъуным яужь 
итщ.

Фондыр властым и гъэзэщIакIуэ органхэмрэ 
жылагъуэ зэгухьэныгъэхэмрэ быдэу япыщIауэ 
республикэм зэращыдэлажьэм и фIыгъэкIэ 
нобэ ветеранхэр жыджэру къыхэша мэхъу 
щIэблэр хэкупсэу къэгъэхъуным пыщIа Iуэхухэ-
ми, цIыху куэд къызрихьэлIэ щэнхабзэ, спорт 
зэхыхьэхэми, апхуэдэу еджакIуэхэмрэ студент-
хэмрэ яIуощIэ.

КIуэкIуэ Казбек «Хэкум и хъумакIуэхэр» щIы-
налъэ къудамэм и лэжьакIуэхэм фIыщIэ 
 яхуищIащ я пщэ къыдэхуэ къалэнхэр жэ-
уаплыныгъэ, гудзакъэ яхэлъу зэрызэфIа-
гъэкIым пап щIэ. Республикэм и Iэтащхьэм 
къыхигъэ щхьэхукIащ ЛIыхъужьхэмрэ абыхэм я 
уна гъуэхэм исхэмрэ сыт и лъэныкъуэкIи защIэ-
гъэкъуэным теухуа лэжьыгъэм адэкIи зэрыпа-
щэнур.

Къэбэрдей-Балъкъэр Республикэм и Iэта-
щхьэ КIуэкIуэ Казбек IущIащ КъБР-м и 
Арбит раж хеящIэ IуэхущIапIэм и унафэщI 
Мельников Игорь.

ЗЭIУЩIЭМ щыхэплъащ 2024 гъэм IэнатIэм 
щызэфIагъэкIахэмрэ хьэрычэтыщIэхэмрэ зи 
мылъку республикэм къыхэзылъхьэхэмрэ я 
хуи тыныгъэхэм адэкIи къащхьэщыжыным хуэ-
гъэзауэ гъэзэщIакIуэ, хеящIэ органхэр зэрызэ-
дэлэжьэну щIыкIэхэмрэ ехьэлIа Iуэхухэм. Гу-
лъытэ хэха хуащIащ хьэрычэт IэнатIэ мащIэмрэ 
курытымрэ Къэбэрдей-Балъкъэрым зыще-

гъэужьыным, Iуэху щызэдэпщIэным пыщIахэм, 
республикэм и инвестицэ щытыкIэр егъэфIэ-
кIуэным.

КIуэкIуэ Казбек Мельников Игорь фIыщIэ 
 хуищIащ  и IэщIагъэм фIыуэ зэрыхищIыкIым, 
экономикэ зэныкъуэкъухэр зэфIэхыным, щIы-
налъэм и хьэрычэт IэнатIэм хэтхэм хабзэкIэ яIэ 
хуитыныгъэхэр хъумэныр егъэфIэкIуэным жэ-
уаплыныгъэ хэлъу зэрыбгъэдыхьэм папщIэ.

КъБР-м и Iэтащхьэм къыхигъэщащ а псоми 
мыхьэнэшхуэ зэраIэр республикэм зиужьы-
нымкIэ, хьэрычэт IэнатIэм зыхуэфащэ щыты-
кIэхэр къыхузэгъэпэщынымкIэ.

«Антарес» егъэджэныгъэ цент-
рым КъБР-м и Iэтащхьэ КIуэкIуэ 
Казбек щахуэзащ 5 - 8-нэ классхэм 
щIэсхэу щIэблэм я узыншагъэр 
щра гъэфIакIуэ гъэмахуэ лагерым 
щыIэхэм.

РЕСПУБЛИКЭМ и муниципальнэ 
щIыналъэ псоми къикIа ныбжьыщIэ 
96-м папщIэ щIыналъэ центрым 

къыщызэрагъэпэщащ геогра фием-
кIэ дерсхэр, абыхэм зрагъэплъыхь, 
урысей олимпиадэ зэхэтынухэм 
 хуагъэхьэзыр, Къэбэрдей-Балъ-
къэрым зыгъэпсэхуакIуэ къакIуэ -
хэм ди щIыналъэр ирагъэцIыхуным-
кIэ я зэфIэкI еплъыжынуи Iэмал 
ират.

Фигу къэдгъэкIыжынщи, «Анта-
рес»-м ущыжей хъу пэшхэри хэту 

ухуэныгъитI къыпащIыхьауэ щытащ, 
сабийхэм илъэс хъурейм уащы-
дэлажьэ хъууэ, Iуэху хэхам тету ныб-
жьыщIэхэм гъэмахуэм щадолажьэ 
иджы. Мы гъэм апхуэдэ зэблэкIы-
гъуэу 6 щыIэнущ.

2025 гъэм и гъэмахуэ зыгъэпсэху-
гъуэм къриубыдэу Къэбэрдей-Балъ-
къэрым узыншагъэр щрагъэфIакIуэ 
IуэхущIапIэу псори зэхэту 35-рэ 

щылэжьэнущ - 22-р сабийхэр ма-
хуэкIэ зэкIуалIэ, курыт еджапIэхэм 
епхауэ лажьэхэрщ, 13-р ныбжьы-
щIэхэм я узыншагъэм щыкIэлъыплъ 
IуэхущIапIэщ, 6-р Iуа щхьэмахуэ 
щIыналъэм и бгы щхьэхэм щыIэу. 
Абыхэм зыщагъэ псэхуфынущ, я 
узыншагъэри щызэ фIагъэу вэ-
жыфынущ сабий мини блым щIи-
гъум.

Вэсэмахуэ «Азимут» авиакомпанием Нал-
шыкрэ Сочэрэ зэпи щIащ. А махуэм ще-
гъэжьауи тхьэмахуэ къэс гъубж махуэхэм 
абы и «Sukhoi Superjet 100» кхъухьлъатэхэр 
лъэныкъуитIымкIи лъэтэнущ. 

СОЧЭ къикIыу ди деж къэкIуэнум щIым 
зыщытриIэтыкIынур сыхьэт 21-рэ дакъикъэ 25-
рщ. Налшык и кхъухьлъатэ телъэтыкIыпIэм ар 
щытекIыжынур а махуэ дыдэм сыхьэт 23-рэ да-
къикъэ 35-рщ. Гъуэгум ахэр зэрытетынур зы 
сыхьэт хуэдизщ. 

Авиакомпанием и лэжьакIуэхэм зэрыжаIэм-
кIэ, абыхэм я транспортымкIэ Налшыкрэ 
Сочэрэ кIуэну щIэупщIэхэм я бжыгъэр нэхъыбэ 
хъумэ, иджыри зы кхъухьлъатэ гъуэгуанэм 
къытрагъэувэнущ икIи тхьэмахуэм къриубы -
дэу лъэныкъуитIымкIи тIэу лъатэу яутIыпщы-
нущ. 

ЦIыхухэм гъуэгупщIэм и уасэр нэхъ мащIэ 
 хуащIынущ Къэбэрдей-Балъкъэрым и Прави-
тельствэм и дэIэпыкъуныгъэкIэ. 

ХЬЭЩЫКЪУЕЙ  Олег.

Къалэнхэм зэрыпэлъэщым хоплъэж

Гудзакъэ
яхэлъу

бгъэдохьэ

ЛIэщIыгъуэкIэрэ
зэфIэуващ

Зыщагъэпсэху  икIи  щоджэ

ХъыбарыфIНалшыкрэ Сочэрэ зэпащIэ

КъБР-м и цIыхубэ уса-
кIуэ, СССР-м, РСФСР-м я 
Къэрал, Ленин саугъэт-
хэм я лауреат, балъкъэр 
литературэм и «лъэр» зы-
гъэува Кулиев Къайсын и 
фэеплъым деж дыгъуасэ 
пэкIу щы зэхэтащ, ар ду-
нейм зэ рехыжрэ илъэс 40 
зэ рырикъум теухуауэ. 

НАЛШЫК Кулиевым и 
цIэр зезыхьэ и уэрамым 
щагъэува и фэеплъым 
цIыху шхуэ щызэхуэсат. 
Абы зыкърагъэхьэлIащ 
республикэм и уна фэщI-
хэм, район, къалэ, къуажэ 
админист рацэхэм, творче-
скэ, жылагъуэ зэгухьэны-
гъэхэм я лIыкIуэхэм, щэн-
хабзэм и лэжьакIуэхэм, 
усакIуэм и благъэхэмрэ 
Iыхьлыхэмрэ, къэзыцIыхуу 
щытахэм.

- УсакIуэшхуэр дапщэщи 
хуэдэу, цIыхухэм ягу 
 къагъэкIыж, абы и тхы-
гъэхэм ноби щIэупщIэ 
яIэщ, ахэр жьыми щIэми 
зэIэпах. ГъащIэр фIыуэ 
зылъагъуу, дахагъэм, 
фIым хуэзыущийуэ къэ-
гъуэгурыкIуа усакIуэм гуа-
пагъэрэ хьэл-щэн дахэ-
хэмрэ хэлъащ, - жиIащ 
 КъБР-м щэнхабзэмкIэ и 
министр Къумахуэ Мухьэ-
дин пэкIур къыщызэIуи-
хым. - Кулиев Къайсын 
усакIуэшхуэ къудейтэ-
къым, атIэ абы псэ къабзэ 
икIи къулей иIэт. И усэхэр 
Iущыгъэ инрэ цIыхугъэкIэ 
гъэнщIащ, Ди къэралым, 
республикэм я щэнхабзэм 
абы хуищIа хэлъхьэны-
гъэхэр къэлъытэгъуейщ. 
Ар зэи тщыгъупщэнукъым. 

Шэджэм муниципальнэ 
районым и щIыпIэ самоуп-
равленэм и Советым и 
унафэщI Уэдыжь Хьэсанш 
жиIащ я щIыналъэм ис 
дэтхэнэм дежкIи Кулиев 
Къайсын Хэкумрэ тхы-
дэмрэ я дамыгъэ зэры-
хъуар, и усэхэр Хэку лъа-

гъуныгъэкIэ зэрыгъэнщIар, 
ахэр щIэблэм зэрызэIэпа-
хыр.

Дунейпсо Адыгэ Хасэм и 
тхьэмадэ Сэхъурокъуэ 
Хьэутий къыхигъэщащ 
 Ку лиев Къайсын балъкъэр 
лъэпкъым и щэнхабзэр 
 хъумэнымрэ абы зегъэу-
жьы нымрэ хэлъхьэ ны-
гъэфI хэр зэрыхуищIар, 
тхы дэм теухуа и Iэдакъэ-
щIэкIхэр тхылъеджэхэм 
 гукъинэж зэращыхъуар, ар 
лъэпкъым и къуэ щэджа-
щэу зэрыщытыр.

УсакIуэ, журналист, 
 Къэбэрдей-Балъкъэрым 
щэнхабзэмкIэ щIыхь зиIэ и 
лэжьакIуэ Моттаевэ Свет-
ланэ и зы  гу къэкIыж къы-
зэхуэсахэм  яхуи Iуэтащ. 
Балъ къэрхэр я щIыналъэм 
щрагъэIэпхъу кIам и анэм 
Кулиевым и усэхэр зытет 
газет къахуихьат. «А усэхэм 
гугъэфI, фIэщхъуныгъэ 
къытхилъ хьэжат», - жиIащ 
Светланэ.

Къэпсэлъахэм Кулиев 

Къайсын и гъащIэмрэ и 
 гуащIэмрэ ягу къагъэкIы-
жащ. Абыхэм къыхагъэ-
щащ республикэм и цIэр 
щIыналъэ зэмылIэужьы-
гъуэхэм фIыкIэ щызыгъэIуа 
Кулиев Къайсын зэра щы-
мы гъуп щэр, гъащIэм и пэ-
жыр къы зыщыгъэ лъэ гъуа и 
усэ хэр цIыхубэм зэраIэпэ-
гъур, и щIэинхэм нэгъуэщI 
лъэпкъ хэри зэ рыригуш хуэр, 
Хэкур, цIыху хэр фIыуэ зы-
лъагъуу щыта усакIуэм и 
гъащIэр щIэблэм зэращап-
хъэр.

ПэкIу нэужьым ныб-
жьыщIэхэр Кулиевым и 
усэ хэм балъкъэрыбзэкIэ, 
адыгэбзэкIэ, урысыбзэкIэ 
къеджащ.

Зы дакъикъэкIэ хуэщы-
гъуа нэужь, Кулиев Къай-
сын и фэеплъым удз гъэ-
гъахэр тралъхьащ. АдэкIэ 
Шэджэм щIыналъэм уса-
кIуэм и фэеплъ унэ-му-
зейм щыIащ абы и фэеп-
лъым пщIэ хуэзыщI псори.

ТЕКIУЖЬ  Заретэ.

И  усэхэр  цIыхугъэкIэ  гъэнщIат

Сурэтхэр  Къарей  Элинэ  трихащ. 

Дунейм
щыхъыбархэр

Махуэгъэпс

Зыгъэхьэзырар 
ЩХЬЭЩЭМЫЩI Изэщ.

Шынэ здэщымыIэм укIыти щыIэкъым.

Лъэпкъ Iущыгъэ:

1941 - 1945 гъэхэм екIуэкIа 
Хэку зауэшхуэм хэтахэм, 
абы хэкIуэдахэм я фэеп-
лъхэр мыкIуэдыжынщ. 
ТекIуэныгъэ иныр совет 
цIыхубэм абы къызэрыща-
хьрэ блэкIа илъэс 80-м 
къри убыдэу псэемыблэжу 
бийм пэщIэта ди зауэлIхэм 
ящыщу зи цIэхэр къаIэты-
жар, зи фэеплъхэр зэфIа-
гъэувэжар мащIэкъым. 
Абыхэм ящыщщ «Адыгэ 
псалъэ» газетым щылэжьа-
хэу Абыдэ Залымхъан, 
 КъардэнгъущI Хъалид, 
Бжьэ дыгъу Шэмсэдин, 
Къущ хьэ БетIал, Шыгъушэ 
Пщы къан, Шыд Ибрэхьим 
сымэ. МафIаер къызэры-
хъейуэ а журналист щIа-
лэхэм къалэмыр IэщэкIэ 
яхъуэ жащ, бий ерум пэщIэу-
вэри, къэралым и щхьэхуи-
ты ныгъэм щIэзэуащ, я псэ-
ри зэуапIэ губгъуэм щатащ. 

А ЖУРНАЛИСТ лIыхъужь-
хэм я фэеплъыр дгъэлъа-
пIэу, Печатым и унэм къедза 
щIыпIэм «Фэеплъым и хадэ» 
щыхэтсащ иджыблагъэ, 
«ПщIэмрэ щIыхьымрэ я жыг 
хадэ» урысейпсо жэрдэмым 
дыхэту. А Iуэхугъуэм ирихьэ-
лIэу дунейм къытехьа «Адыгэ 
псалъэм» тетащ адыгэ за-
уэлI-журналистхэм ятеухуа 
тхыгъэ, сурэтхэри щIыгъуу. 
Ди жагъуэ зэрыхъущи, дэ 
дгъуэтатэкъым КъардэнгъущI 
Хъалид и сурэтыр икIи ды-
лъэIуат ди газетеджэхэм ар 
зиIэ къахэкIмэ, хъыбар къы-
дагъэщIэну. А щыщIэныгъэр 
игъэзэкIуэжу, абыкIэ къыт-
пэджэжащ ди газетым и щIэ-
джыкIакIуэ гумызагъэ икIи и 
ныбжьэгъу пэж, егъэджэны-
гъэм и ветеран Къардэн-
гъущI (Семэн) Iэмсирэт. Хэ-
куп сэ нэсу зи гъащIэр зыхь 
адыгэ бзылъхугъэ щыпкъэм 
и тхьэмадэ къуэш Хъалид и 
сурэти абы и гъащIэм теухуа 
тхыгъи къытхуигъэхьащ. 

«КъардэнгъущI Хъалид 

ООН-м и Ассамблее Нэхъыщхьэм и зи 
чэзу зэхуэс Швецием и къалащхьэ Сток-
гольм 1972 гъэм мэкъуауэгъуэм и 5-м 
щызэхэтам щытепсэлъыхьат дыкъэзыу-
хъуреихь дунейм къыщыхъу Iуэхугъуэ 
мыщхьэпэу арэзы узытехъуэнкIэ Iэмал 
зимыIэхэм. Къэрал куэдым иужьым 
къызэдащта япэ Iуэхугъуэхэу ЩIыуэпсым 
и щытыкIэм кIэлъыплъыным хуэгъэзар 
(ЮНЕП) щызэхалъхьари абы щыгъуэщ.

Абдежым къыщегъэжьауэ мэкъуауэ-
гъуэм и 5-р Дыкъэзыухъуреихь дунейр 
 хъумэным и махуэу ООН-м хыхьэ къэрал 
псоми къызэдалъытащ. Хабзэ зэрахуэ-
хъуауи, а махуэм щIыуэпсым гулъытэ хэха 
хуэтщIыным хуэгъэза Iуэхугъуэхэр илъэс 
къэс къэрали 100-м щIигъум щрагъэкIуэкI.

Урысей Федерацэм «Экологым и махуэ» 
ар щыхъуар 2007 гъэм къыщыщIэдзауэщ. 
Абы теухуа унафэм Iэ щIэзыдзауэ щытар 
къэралым и Iэтащхьэ Путин Владимирщ.

Гу зэрылъытэгъуафIэщи, щIыуэпсыр 
 хъумэным, абы гулъытэ хэIэтыкIа хуэ-
щIыным теухуа махуэхэр илъэс псом ди 
 мащIэкъым. Абыхэм я нэхъыбэр къыщра-
хьэжьэр гъатхэрщ, нэхъ пыухыкIауэ къэд-
гъэлъагъуэмэ, Экологие щIэныгъэхэм я 
махуэу ягъэува мэлыжьыхьым и 15-м къы-
щыщIэдзауэщ. Абы къыкIэлъокIуэ жьы уэп-
сым, мэзхэм, хыхэм ятеухуахэр. А псоми 
«пыIэ ящхьэрызытIэгъэжу» яхэтщ мэ-
къуауэгъуэм и 5-м ягъэлъапIэ «Экологым 
и махуэ» зыфIащар. 

Мэкъуауэгъуэм и 5-м ди къэралым,  хабзэ 
зэрыщыхъуауэ, дыкъэзыухъуреихь дунейм 
гулъытэ хэха хуэтщIыным теухуа Iуэхугъуэ 
дахэхэр щрагъэкIуэкI: лъакъуэрыгъажэм 
дихьэххэм къалэ уэрамхэм къыщра-
гъэжыхь, курыт школхэм концертхэр, зэ-
пеуэхэр щызэхашэ, зи гугъу тщIым 
еджакIуэхэр трагъэтхыхь, щIалэгъуалэм 
жыгыщIэхэр щIыпIэ-щIыпIэкIэрэ щыхра-
гъасэ, кIэрыхубжьэрыхухэр зэщIрагъа-    
къуэ, академик Вернадский Владимир и 
цIэр зезыхьэ, УФ-м ЭкологиемкIэ и фон-
дым къызэригъэпэщ хабзэ и зэхуэ сыш-
хуэхэм жьыуэпсым (климатым) и щытыкIэр 
егъэфIэкIуэным телажьэ IэщIагъэлI нэхъ 
пажэхэр щагъэлъапIэ, компание лъэры-
зехьэхэм мы махуэм теухуа гуфIэгъуэ зэ-
хуэсхэр зэщIагъэуIуэ, щIыуэпсым и щы ты-

кIэр егъэфэкIуэным мылъку хухах. 
Экологым и махуэр псом япэу зэгъэ-

щIылIар цIыхубэр арами, къэрал куэдым 
я политикхэми абы гулъытэ хэха хуащI, ды-
къэзыухъуреихь дунейм дыхуэ сакъын 
зэрыхуейм жылагъуэр къыхураджэу, хузэ-
щIагъэуIуэу…

Гу лъытапхъэщ

Ди къэралым «эколог» IэщIагъэм нэхъ 
щIэупщIэ щиIэу къалъытэр Москварэ абы 
къедза щIыпIэмрэщ. АрщхьэкIэ, а къулы-
къум пэрытхэм улахуэ нэхъыбэ нэхъ 
къыщыхуагъэфащэр Ищхъэрэ Жыжьэрщ, 
нэхъ пыухыкIауэ къэдгъэлъагъуэмэ, и 
бгылъэ-къырылъэхэм щIым щIэлъ хъугъуэ-
фIыгъуэхэр къыщыщIэзых IэнатIэхэм 
щыIэхэрщ. 

Амазонкэм псыIагъэр щебэкI и мэз-      
хэм ди планетэм и атмосферэм хыхьэ лъы-
шэм (кислородым) и Iыхьэ тхуанэм щIи-
гъур къыдат. 

Швецием и Правительствэм зэхи гъэу-
ва программэр ягъэзэщIэн зэрыщIадзэрэ, 
а хэкум зы илъэс къэмынэу, адрей къэрал-
хэм щызэщIрагъакъуэу, кIэрыхубжьэры- 
хуу тонн 80-м нэблагъэ ирашалIэ. А щIы-
налъэм апхуэдэ «тыгъэ» нэгъуэщI хэгъэ-
гухэм къащIыIихым щхьэусыгъуэ иIэщ: 
пхъэнкIий-кIэрыхубжьэрыхухэр щагъэсыж-
кIэ электрокъару къызэрыхагъэкIыф тех-
нологие къызэрыщагупсысарщ. 

США-м щыпсэухэм «къадэхуэ» кIэры-
хубжьэрыхухэм я зы процентыр сабий цIы-
нэхэм кIэлъызэрахьауэ хыфIадзэжа бжьэ-
хуц зэхэубахэрщ (подгузникхэрщ). Мы-
хьэнэншэу къэлъытэгъуафIэ а Iуэхум 
 кърикIуэр аращи, ахэр щIым щыхэсеежыр 
илъэс 250-рэ дэкIа иужькIэщ. 

Хы Хуэм зи фIэщыгъэм ищхъэрэкIэ 
щыIэ и псы гущIыIум щыщу, псори зэхэту, 
километр зэбгъузэнатIэу мелуан 1,5-м 
нэблагъэм щыщIосыкI-къыщыдосеиж, нэ-
гъуэщIу жытIэмэ щоуфафэ-щоуфэразэ 
Азиемрэ Америкэмрэ а лъэныкъуэмкIэ 
щаIэ къэралхэм пластикым къыхэщIыкIа  
я кIэрыхубжьэрыхуу тонни 110-м щIигъу 
нызэрыхьэсыр. Мы иужьрей Iуэхугъуэри, 
зэрыгурыIуэгъуэщи, икъу-икъужкIэ дыхэзы-
гъаплъэщ. 

КЪУМАХУЭ Аслъэн.

Къыхэнащ ди газетым и тхыдэм

Шу хьиб и къуэр (1902 - 1943) 
си тхьэмадэ Хьэлий и къуэш 
нэхъыжьт. Ар Аруан щIына-
лъэм хиубыдэ Псыгуэнсу 
(Жанхъуэтхьэблэ) къуажэм 
къыщалъхуащ. Зэщхьэгъу-
сэхэу Шухьибрэ Дадурэ я 
 къуэхэм ящыщу Хъалид 
курытт. Зэшхэм я нэхъыжьыр 
ФIыцIэт (1900 - 1942), нэ-
хъыщIэр Хьэлийт (1904 - 
1995). Абыхэм зы шыпхъуи 
яIащ, АфиянкIэ еджэу.

Жэпуэгъуэ революцэ иным 
иужькIэ, Хьэлий жиIэжу зэ-
ры щытамкIэ, Къардэнгъу-
щIыр граждан зауэми хэтащ 
лIыхъужьу. Дунейр мамыр 
хъу жа нэужь, Хъалид ще-
джащ Лениным и цIэр зэри-
хьэу Налшык дэта еджапIэм 
(ЛУГ). КъардэнгъущI Зыра-
мыку и къуэш Мурид и гъусэу 
абы щIэтIысхьати, зы лъэп-
къым щыщу тIу къащтэ мы-
хъуну щыжаIэм, Хъалид 
Къар дэну зригъэтхауэ щы-
тащ. Апхуэдэ щIыкIэкIэ  ЛУГ-м 
щIэныгъэ щызэзыгъэгъуэта 
щIалэщIэм еджэным щыпи-
щащ Профессурэ плъыжьым 
и институткIэ зэджэу къэра-
лым и щыхьэрым дэтам (Мос-
ковский институт Красной 
профессуры). ВКП (б)-м и Ко-

митет Нэхъыщхьэм и нэIэм 
щIэту лажьэ а еджапIэ нэхъы-
щхьэм щагъэхьэзыру щытащ 
парт лэжьакIуэхэр, жылагъуэ 
щIэныгъэхэр (тхы дэр, эконо-
микэр, политикэр, къэ рал 
ухуэкIэр, цIыхухэм яку дэлъ 
зэхущытыкIэр, н.къ.) инсти-
тутхэм, университетхэм ще-
зыгъэджыну IэщIагъэлI хэр. 

А институт цIэрыIуэр ехъу-
лIэныгъэкIэ къиуха нэужь, 
Хъалид щылэжьащ партым 
ди щIыналъэм щиIа комите-
тым, пропагандэмкIэ абы и 
къудамэм и унафэщIу. Иужь-
кIэ КъардэнгъущIыр «Социа-
листическэ Къэбэрдей-Балъ-
къэр» газетым журналисту, 
редактор нэхъыщхьэу илъэс 
зыбжанэкIэ щылэжьащ. 

Хэку зауэшхуэр къэхъея 
нэужь, КъардэнгъущI Хъалид 
езыр лъаIуэри фронтым 
 кIуащ. Кърымыр хуит къыща-
щIыжым щыгъуэ, 1943 гъэм, 
ар лIыхъужьу япэщIэтащ бий-
хэм. Зэзауэ гуащIэхэм ящыщ 
зым хэкIуэдащ ар икIи а щIы-
пIэм щыщIалъхьащ.

КъардэнгъущI зэкъуэшхэм 
ящыщу тIур (ФIыцIэрэ Хъа-
лидрэ) зауэм хэкIуэдащ. 
Псэууэ къэзыгъэзэжар Хьэ-
лий и закъуэщ. ФIыцIэ щIа-
липлIрэ хъыджэбзитIрэ къы-
щIэнащ. Хьэлий щIалитIрэ зы 
хъыджэбзрэ иIащ. Зэшхэм я 
шыпхъу закъуэ Афияни фы-
забэ ищIат зауэм, и хъыджэб-
зитIыр адэншэу къигъанэри. 

Унагъуэрэ бынрэ иIащ 
Къар дэнгъущI Хъалиди. Абы 
и япэ щхьэгъусэр - Фирсовэ 
Лидие Петр и пхъур - граж-
дан зауэм и илъэсхэм зэуа-
пIэм къыщицIыхуауэ щытащ. 
Хъалидрэ Лидиерэ бынитI зэ-
дагъуэтат: Юрэрэ Маринэрэ. 
Зэщхьэгъусэхэр куэдрэ зэб-
гъэдэсакъым. ЗэбгъэдэкIыжа 
нэужь, зэман дэкIри, Хъалид 
унагъуэщIэ иухуэжащ. Абы 
щхьэгъусэ хуэхъуащ Къэхъун 
къуажэм щыпсэу Хьэсанэхэ 
япхъу Мартан. Хъалидрэ 
Мартанрэ щIалищ зэдагъуэ-

тауэ щытащ: Iэмырбэч (1936 
- 2011), Борис (1939 - 2016), 
Ис  мэхьил (1941 - 1984). Саби-
игъуэ гугъу яIащ а щIалэхэм. 
Хъалид зауэм зэрыхэкIуэ-
дамкIэ хъыбар гуауэ къызы-
Iэрыхьа Мартан ар гущIыхьэ 
щыхъури, сымаджэ хъуащ. 
Куэд дэмыкIыу ар дунейм 
ехыжри, сабий быныр зеин-
шэу къэнащ. Балигъ хъухукIэ 
ахэр Хьэсанэхэ, я анэшым, 
щы Iащ. 

Гугъу ехьу къэтэджами, 
Хъа лид и къуэхэр цIыху пэжу, 
IуэхущIафэ дахэхэр я Iэужьу 
дунейм тетащ. Къапщтэмэ, и 
лэжьыгъэфIым къыпэкIуэу 
Iэмырбэч «ЩIыхьым и да-
мыгъэ», «Жэпуэгъуэ Револю-
цэ Ин», «Ленин» орден лъа-
пIэхэр къыхуагъэфэщауэ щы-
тащ. «ГуащIэдэкI Лэжьыгъэм 
и ЛIыхъужь» цIэр къратыным 
нэсауэ, Совет Союз къэра-
лыр къутэжри, ар къыIэ ры-
мыхьэу къэнэжащ. 

Хэку зауэшхуэр иджыри 
екIуэ кIыу, зэкъуэшхэмрэ хъы-
джэбз закъуэмрэ я адэ Шу-
хьиб дунейм ехыжащ. Бын-
унэм я анэ Даду нэпс пщтыру 
щIигъэкIхэм набгъэ ящIащ, 
иужькIэ имылъа гъужыххэ хъ-
ури, къэна и илъэсхэри ап-
хуэдэу ирихьэ кIащ. Ар ду-
нейм ехыжащ 1967 гъэм». 

Апхуэдэу къекIуэкIащ Къар-
дэнгъущI Хъалид, ар 
къызыхэкIа, езым иухуа уна-
гъуэхэм я гъащIэр. ФIыщIэ 
худощI а псоми гупсэхуу щы-
гъуазэ дыхуэзыщIа ди щIэ-
джыкIакIуэ КъардэнгъущI 
Iэм сирэт. Зауэм и лыгъейм 
гущIэгъуншэу хисхьа ди 
лъэпкъэгъу щIалэхэм я ахъ-
рэтыр нэху ухъу. Абыхэм 
 къащIэхъуа щIэблэхэми ящ-
ремыгъупщэ, Хэкур гужьеи-
гъуэ щихуэм, зи цIэр къэра-
лым и тхыдэм къыхэна я 
адэжьхэм къакъуэкIа ха-
хуагъэмрэ яхэлъа лIыгъэм-
рэ.

Зыгъэхьэзырар
ЖЫЛАСЭ Маритэщ.

Джэрпэджэж

Хэку зауэшхуэм псэемыблэжу хэ-
тахэм, зи къалэныр хьэлэлу щызы-
гъэзэщIахэм, зи цIэ-унэцIэр лъэпкъым 
и тхыдэм дыщэ хьэрфкIэ къыхэзына-
хэм ящыщщ Нэхущ Мырзэбэч (Бо-
рискIи еджэрт) Мэрем и къуэр.

Ар Зеикъуэ къуажэм 1923 гъэм къы-
щалъхуащ. И сабиигъуэр екIуэкIащ, 
гурыхуагъэкIэ хьэблэ сабийхэм къахэ-
щу. 

Нэхущ Мырзэбэч ящыщт къуажэ 
еджапIэр ехъулIэныгъэкIэ къэзыуха-
хэм. Школым къыщIагъэкIхэм ятеухуа 
гуфIэгъуэ пщыхьэщхьэр 1941 гъэм мэ-
къуауэгъуэм и 21 жэщым екIуэкIащ.  
Хэку зауэшхуэр къыщыхъеяр, зэрытщIэ-
щи, къыкIэлъыкIуэ пщэдджыжьырщ.  
Зи щIалэгъуэ, зи дахэгъуэ ныбжьы-
щIэхэр Iэджэм щIэхъуэпсырт. Ауэ абы-
хэм ящыщ куэдым къапэплъэр зауэ 
 гущIэгъуншэм и гъуэгуанэ хьэлъэрт.

Мэкъуауэгъуэ мазэм къриубыдэу Дзэ 
Плъыжьым ираджахэм яхэтащ Нэ-   
хущ Мырзэбэчи. Ар япэщIыкIэ Мэздэгу 
деж щыхурагъэджащ бийм и танкхэр 
зэрыпкъутэфын Iэмалхэм, итIанэ ха-
гъэхьащ Волхов къалэм деж нэмыцэ-
хэм щапэщIэува дзэм. Мырзэбэч зы- 
хэт гупыр щIыпIэ куэдым щызэуащ. Езы 
Нэхущым, IэкIуэлъакIуэу, лIыгъэ хэлъу 
и къалэнхэр зэригъэзащIэр къыща-
лъагъум, сержант цIэр къыфIащащ 
икIи ар цIыху 15-м я унафэщIу ягъэу-
ващ.

Мырзэбэч и нэгу щIэкIащ гугъуехь, 
хьэ заб куэд. Дзэ Плъыжьыр къикIуэ-
тырт, кIэрыху къызэрымыкIуэхэр иIэу, 
атIэми IэщэкIэ фIыуэ зэщIэузэда бий 
бзаджэми хэщIыныгъэ иритырт.

1942 гъэм и гъэмахуэм Нэхущыр зы-
хэт еплIанэ гвардие фочауэ дивизэр 
Сталинград деж щекIуэкI зэхэуэ гуа щIэ-
хэм хохьэ. Мырзэбэч, езыр сержантми, 
взводым и унафэщIу ягъэув, Iэзагъи Iу-
щагъи хэлъу унафэ зыхуищI сэлэтхэр 
фашистхэм япэщIоувэ, Iэмал зэра-
гъуэтуи ипэкIэ мэкIуатэ…

Нэхущым зэман кIэщIкIэ кърагъэух 
офицер курсри, лейтенант цIэр къы-
фIащ. Фронтым егъэзэжри, ротэм и 
унафэщIу ягъэув. Мыгувэу уIэгъэ мэхъу. 
Тамбов яшэри, щагъэхъуж. Абы иужькIэ 
ягъакIуэ Воронеж деж щекIуэкI зэхэуэм. 

КъБР-м и Жылагъуэ па-
латэм егъэджэныгъэмрэ 
щIэныгъэмкIэ, щIалэгъуа-
лэм я IуэхухэмкIэ и ко-
миссэм хэтхэр 2024 гъэм 
гъатхэпэм и 26-м теп сэ-
лъыхьауэ щытащ «Къэ-
бэрдей-Балъкъэрым ис 
лъэпкъ хэм я бзэхэм те-
ухуа» хабзэм анэдэлъхуб-
зэхэр джыным ехьэлIа и 
Iыхьэр ди щIыналъэм 
зэрыщагъэзащIэм.

А IУЭХУМ аргуэру щы хэп-
лъащ зи гугъу тщIы зэгухьэ-
ныгъэм иджыблагъэ къы-
зэригъэпэща и зэхыхьэм.

ЗэIущIэм я Iуэху еплъы-
кIэр щыжаIащ КъБР-м 
ЦIыхухэм я хуитыныгъэр 
 хъумэнымкIэ и уполномо-
ченнэ Зумакулов Борис, 
Урысей Федерацэм егъэ-
джэныгъэмкIэ и академием 
хагъэхьа, УФ-м и Жылагъуэ 
палатэм и къудамэм хэт, 
КъБКъУ-м и ректору илъэс 
куэдкIэ щыта Къарэ мырзэ 
Барэсбий, КъБР-м и Жыла-
гъуэ палатэм и тхьэмадэм 
и къуэдзэ Федченкэ Людми-
лэ, «Жылапхъэм и фIагъыр 
зэхэгъэкIынымкIэ центр» 
федеральнэ къэрал Iуэху-
щIапIэм и  щIыналъэ къуда-
мэм и уна фэщI, Дунейпсо 
Адыгэ Ха сэм и тхьэмадэ 
Сэхъуро къуэ Хьэутий сымэ, 
нэгъуэщIхэми. 

Зэхыхьэм къыщыхагъэ-
щащ Къэбэрдей-Балъкъэ-
рым бзэхэм ятеухуауэ 
 щрагъэкIуэкI лэжьыгъэхэр, 
абы щыщу анэдэлъхубзэ- 
хэр щегъэджыныр зыхуэ-
кIуэ жыр щIыпIэдэлъху 
лъэпкъхэм я бзэхэр 
 хъу мэнымрэ зегъэужьы-
нымкIэ хэкIыпIэхэмрэ Iэ-
малхэмрэ къыщызэгъэ-
пэщынырауэ зэры щы тыр. 

КъБР-м  и  Жылагъуэ  палатэм

УмыгъэтIылъ къэпщтэжыркъым

2024-2025 гъэ еджэгъуэм 
Къэбэрдей-Балъкъэрым и 
курыт школхэм къэбэрдей-
шэрджэсыбзэр - цIыху 
81997-м, къэрэшей-балъ-
къэрыбзэр - 16492-м, уры-
сыбзэр анэдэлъхубзэ па-
пщIэу - 23182-м, осетиныб-
зэр - 128-м щаджащ, 2024 
гъэм и жэпуэгъуэ - щэкIуэ-
гъуэ мазэхэм ирагъэкIуэкIа 
къэп щы тэныгъэхэм къызэ-
рагъэлъэгъуауэ. 

Къыхэдгъэщмэ, анэ-
дэлъхубзэмрэ литерату-
рэмрэ джыным, тхьэма-
хуэм къриубыдэу, 1 - 9-нэ 
клас схэм хухахар сыхьэти 
3-щщ, 10 - 11-нэ классхэм-
сыхьэти 2-щ. 

Зэрырагъаджэ тхылъу 
иужьрей илъэсищым къы-
дагъэкIам я бжыгъэр щхьэ-
дэхащ 230400-м. Абы те-
кIуэдащ сом мелуан 46,7-м 
нэблагъэ. 

1 - 9-нэ классхэм щIэсхэм 
я проценти 100-р лъэпкъ-
щIы  налъэ унэтIыныгъ эм 
хуэгъэза тхылъхэмкIэ къызэ-
гъэпэщащ. 

Къэбэрдей-шэрджэсыб-

зэмрэ къэрэшей-балъкъэ-
рыбзэмрэ 10 - 11-нэ клас с-
хэм зэрыщрагъэджэну 
тхылъхэр къыдагъэкI. Ахэр 
2025 - 2026 гъэ еджэ-
гъуэщIэм ирихьэлIэу школ-
хэм ирагъэшэнущ. 

Урысейм ЩIэныгъэхэмкIэ 
и академием и къудамэ 
К ъ э б э р д е й - Б а л ъ к ъ э р 
 щIэ  ныгъэ центрым лэжьы-
гъэ щхьэпэ ирегъэ кIуэкI 
республикэм ис лъэпкъ  хэм 
я анэдэлъхубзэ хэр джы -
ным, зегъэу жьынымрэ хъу-
мэнымкIэ Iэмалхэр Интер-
нетми къы щыгъэсэбэпыным 
тещIы хьауэ.

Урысейм ЩIэныгъэхэмкIэ 
и академием и къудамэ 
Къэбэрдей-Балъкъэр щIэ-
ныгъэ центрым Гуманитар 
къэхутэныгъэхэмкIэ и ин-
ститутым къыдигъэкIащ 
Урыс-къэбэрдей-шэрджэ-
сыбзэ псэлъалъэ, Урыс- 
къэ рэшей-балъкъэрыбзэ 
псэ лъа лъэ, къэбэр дей- 
шэр джэсыбзэмрэ къэ-
рэшей- балъкъэрыбзэмрэ 
хэт фIэ щыгъэхэр лингвис-
тикэ и лъэныкъуэкIэ щызэ-

пкърыха псэ лъалъэхэр. 
ГъащIэм и сыт хуэдэ лъэ-

пощхьэпо ухуэзэми, бзэмрэ 
хабзэмрэ пщIэн  хуейщ. Ди 
тхакIуэхэм я IэдакъэщIэкI 
тхыгъэ хьэлэм этхэм  щIэблэр 
щыдгъэгъуэзэн папщIэ сыт 
хуэдэ хэкIыпIи къэгъэ сэ-
бэпыпхъэщ. А пхуэдэхэм 
язщ Интернетым и Iэмал-
хэмкIэ щIалэгъуалэр анэ-
дэлъхубзэм нэхъ гъунэгъу 
хуэ щIы ныр.

Ди тхакIуэхэм я тхыгъэхэм 
щыщу артистхэр макъкIэ 
къызэджэхэри, мультфильм 
щIыкIэу ягъэхьэзыра шып-
сэ, псысэ, къуажэхь хуэ дэ-
хэри Интернетым щызэб-
грыдгъэкIмэ, сабийхэм нэхъ 
тыншу я бзэр зэрагъэщIэ-
нущ. Ауэ, итIани, псом япэу 
бзэм и къежьапIэр анэращ. 
Гущэм хэлъ сабийм гущэкъу 
уэрэду анэм и бзэр зэхра-
гъэхмэ, шэч хэлъкъым абы 
и анэдэлъхубзэр зэрищIэ-
нум. Ауэ, дижагъуэ зэры-
хъунщи, иужьрей зэманым 
анэхэм я нэхъыбэм нэхъ 
къащ тэ хамэбзэкIэ я щIэб-
лэм епсалъэмэ. 

КърихьэлIахэм къызэры-
хагъэщауэ, дэтхэнэ зыми 
къыттохуэ бзэмрэ хабзэмрэ 
щIэблэр щIэтпIыкIыныр, са-
бийм анэдэльхубзэр Iурылъу 
къэдгъэхъуныр. 

ЗэIущIэм щыжаIахэр 
къызэщIэткъуэжмэ, псори 
зыхуэкIуэжыр зыщ: дэтхэнэ 
зыми, ирекъулыкъущIэ 
цIыху къызэрыгуэкIыуи 
щыщырет, тхуэщIэ къэдмы-
гъанэу, ди нэхъыжьыфIхэм 
къытхуагъэна хабзэмрэ 
бзэмрэ, абы тхыдэр дэщIы-
гъужу, къытщIэхъуэ щIэблэм 
зэредгъэщIэным ды те-
лэжьапхъэщ. 

«УмыгъэтIылъ къэпщ тэ-
жыркъым», жи. ЩIалэгъуа-
лэм ебгъэлъагъуращ зыха-
лъхьэнур. Бзэмрэ хабзэмрэ 
зыхъу мэу, зыгуэркIэ щIэгъэ-
къуэн ды хъунщ жызыIэу 
хэлъ хьэ ныгъэ ди щэнхабзэм 
хуэ зыщI хэм фIыщIэ яхуэфа-
щэщ! Ари щыжаIащ мы 
зэхыхьэм.

КЪАНКЪУЛ Раисэ.

Къэмыланджэт икIи Iущт
1943 гъэм и бадзэуэгъуэ мазэм къы-
хохутэ Курск и деж щекIуэкIа зэпэ-      
щIэувэныгъэ гуащIэм. Аргуэру уIэгъэ 
мэхъу. Зэрыхъужу, дзэм хохьэж.

Фашистхэр къызэдзэкъэкIыурэ икIуэ-
тыжырт. Абыхэм зыхащIат я кIэн къы-
зэ римыкIынур. ИтIани, ерыщу къэны-
къуакъуэрт, къали къуажи зэтракъутэрт, 
цIыху лажьэншэхэр щысхьыншэу зэт-
раукIэрт. Адыгэ щIалэм и нэгу щIэкIащ 
бийм илэжьа хьэкIэкхъуэкIагъэ куэд. 
Езыри и сэлэтхэри нэхъ зыхущIэкъуар 
зыт - я хэкуэгъухэм ялъ зэращIэжынырт, 
нэмыцэхэм удын нэхъыбэ зэрырадзы-
нырт. ИпэкIэ кIуатэурэ, абыхэм къы зэ-
ра нэкIащ Харьков, Полтавэ, Невель, нэ-
гъуэщI къалэхэри…

Нэхущыр зи унафэщI сэлэтхэм мызэ-
мытIэу лIыгъэ щызэрахьащ совет дзэ 
пашэхэм «Багратион» зыфIаща ебгъэ-
рыкIуэныгъэр Беларусым щыщрагъэ-
кIуэкIым. Мырзэбэч и дзэлIхэращ Дви-
нэ КъухьэпIэ псышхуэм япэу зэпрысы-
кIыфар, бийр изыгъэкIуэту и сэмэгу-
рабгъу лъэныкъуэм зыщызыгъэбыдар, 
Дзэ Плъыжьым, хэщIыныгъэшхуэ имы-
Iэу, адэкIэ гъуэгу хухэзышар.

Мырзэбэч и гупыр къыхэжаныкIащ 
Полоцк, Молодечнэ, Ветринэ къалэхэр 
хуит къыщащIыжми. Зэхэуэхэм ящыщ 
зым щIэрыщIэу уIэгъэ щыхъури, ар 
 сымаджэщым ещанэу щIэхуащ. Ауэ,            
хабзэ зэрыхуэхъуауэ, зыщигъэгува-
къым, зыхэта гупым ялъэщIыхьэжащ, 
батальоным и унафэщI ящIащ. 
 КъухьэпIэмкIэ кIуатэурэ, совет армэр 
Латвиеми Литвами нэсащ. 

Зарасай къалэм деж Нэхущыр уIэгъэ 
хьэлъэ щыхъури, зыкъомрэ сымаджэ-
щым щIэлъын хуей хъуащ, ауэ къызэри-
гъэгугъэу аргуэру фронтым игъэзэ-
жащ… 

1944 гъэм и щэкIуэгъуэ мазэм Мыр-
зэбэч ягъэкIуащ дзэ пашэхэр щра-      
гъаджэ курсхэм. Абы здэщыIэм, Те-
кIуэныгъэ Иным и махуэр къэсащ…

Хэку зауэшхуэр зэфIэкIа иужьи, 
Нэхущ Мырзэбэч советыдзэм хэтащ. 
Фрунзе Михаил и цIэр зезыхьэ Дзэ 
 академиер 1956 гъэм къиухри, полко-
вник цIэр къыфIащащ. Приволжскэ дзэ 
округым абы щигъэзэщIащ штабым и 
унафэщI, полкым и командир къа-
лэнхэр. Дзэ къулыкъур КъуэкIыпIэ           

Жы жьэми щрихьэкIащ.
Зыщалъхуа щIыналъэм къигъэзэжри, 

Кавказ Ищхъэрэ дзэ округым хыхьэ ди-
визием и унафэщIу лэжьащ. 1970 гъэм 
Нэхущ Мырзэбэч къыфIащащ генерал-
майор цIэ лъапIэр.

Илъэсибгъу дэкIри, дзэм къыхэкIы-
жащ. Ауэ и Iэр зэтедзауэ ар щысакъым. 
Нэхущыр жылагъуэ лэжьыгъэхэми хэ-
тащ. Къэбэрдей-Балъкъэрым и Вете-
ранхэм я советым и унафэщIу, щIалэ-
гъуалэр гъэсэным жыджэру хэлэжьы-
хьу, республикэм щекIуэкI Iуэхугъуэ нэ-
хъыщхьэхэм сэбэп щыхъуу къэгъуэ-
гурыкIуащ. Мырзэбэч и тхылъи (роман)
дунейм къытехьащ. «ФIэхъус, Бахъсэн!» 
- аращ абы зэреджэр.

АдыгэлI хъыжьэм къратат Хэкум и да-
мыгъэ лъапIэу зыбжанэ: Бэракъ 
Плъыжь ордену - тIу, Вагъуэ Плъыжь 
ордену - щы, Хэку зауэ орденым и япэ, 
етIуанэ нагъыщэхэр, «Лъэпкъ зэныбжьэ-
гъугъэ», «IэщэкIэ ЗэщIэузэда Къарухэм 
яхэту, Хэкум къулыкъу зэры хуищIам   
папщIэ» орденхэр, медаль куэд.

Нэхущ Мырзэбэч 1999 гъэм дунейм 
ехыжащ. Абы и цIэр зэрахьэ Налшык 
и уэрамхэм ящыщ зым, Зеикъуэ дэт 
курыт еджапIэ №3-м. 

КЪАН Ринэ. 

ЗэгурыIуэныгъэхэр 
зэращIылIэ

Урысеймрэ Украинэмрэ я 
зэп сэлъэныгъэхэр иджы-
благъэ Истамбыл ще кIуэ-
кIащ. Лъэны къуитIыр зэ-
хъуэжащ мамырыгъэм теу-
хуауэ дэтхэнэми и еп лъы-
кIэр къы щыгъэ лъэ гъуа 
меморандумхэмкIэ. Ап-
хуэдэу зэ  гурыIуащ гъэр 
ящIа зауэлI хэмкIэ аргуэру 
зэхъуэ жэну.

«ЗЭПСЭЛЪЭНЫГЪЭХЭМ 
иужь кIэ Iуэхур псынщIэу 
ипэкIэ кIуэтэну дызэригу-
гъам хуэдэу къыщIэкIа-
къым. Зэуэ унафэ гуэр абы 
игъуэтыну ущыгугъыныр 
щхьэгъэпцIэжщ, - яжриIащ 
журналистхэм УФ-м и Пре-

зидентым и пресс-секре-
тарь Песков Дмитрий. - Ауэ 
Iуэхугъуэ щхьэхуэхэмкIэ 
 мыхьэнэшхуэ зиIэ зэгу-
рыIуэныгъэхэр зэтщIылIащ, 
ахэр зэкIэлъыкIуэу зэры-
дгъэзэщIэным иужь диты-
нущ».

Песковым и псалъэхэм 
къызэ ры хэщамкIэ, Урысейр 
мэгугъэ щытыкIэр мамыру 
 зэ фIэхыным теухуауэ ме-
мо ран думым къыщыгъэ-
лъэ гъуахэм Киев къыпэ -
джэжыну икIи къыхигъэ-
щащ дэфтэрым и Iыхьэхэм 
ящыщ гуэркIэ Москва 
дичыхын хуей хъумэ, абы 
кърикIуэнкIэ хъунум теу-
хуауэ зэпсэлъэныгъэ щхьэ-
хуэхэр зэрырагъэкIуэкIы-
нур.

Къаруушхуэ 
яIэкъым

Польшэм лъэпкъ шына-
гъуэншагъэмкIэ и бюром и 
унафэщI Луковский Дари-

уш жиIащ США-р и щIы-
багъ къыдэмытмэ, Евро-
пэм и къару къызэрихькIэ 
 Украинэм зэрыдэмыIэпы-
къуфынур. Абы щыгъуэми 
къыхигъэщащ дзэ Iуэху и 
лъэныкъуэкIэ иджыпсту 
Украинэм игъуэт америкэ 
дэIэпыкъуныгъэр нэхъа-
пэкIэ США-м и президенту 
щыта Байден Джо къы-  
 хилъхьа программэм тету 
зэрекIуэкIыр.

ГЕНЕРАЛЫМ жиIащ Ев-
росоюзым и дзэ промыш-
ленностыр Урысейм ейм 
зэрылъэщIэмыхьэнур. «Зэ-
гухьэныгъэм хэт къэрал- 
хэм зауэ гъэтIылъыгъэхэу - 
шэ, лагъым, нэгъуэщI Iэ-
мэп сымэхэу - Урысейм къы-
щIигъэкIым хуэдиз яIэкъым 
икIи яхуэгъэхьэзырыну-
къым», - жиIащ абы.

Урысейм къелъытэ Украи-
нэр IэщэкIэ къызэзыгъэ-
пэщ къэралхэр щытыкIэр 
зэпIэ зэрыт щIыжынымкIэ, 

зэгу рыIуэныгъэхэр тэмэму 
егъэ кIуэкIынымкIэ зэран   
хъууэ.

НОБЭ
Дыкъэзыухъуреихь щIы-

уэп сыр хъумэным и дуней-
псо махуэщ

1926 гъэм къалъхуащ жур-
налист, тхакIуэ, КъБР-м 
щэнхабзэмкIэ щIыхь зиIэ и 
лэжьакIуэ, «Адыгэ псалъэ» 
газетым мэкъумэшымкIэ и 
къудамэм и унафэщIу илъэс 
куэдкIэ щыта Бекъан Чыла-
ний.

1930 гъэм къалъхуащ ады-
гей усакIуэ Хъунэгу Ну-         
риет.

1939 гъэм къалъхуащ 
 УФ-м щIыхь зиIэ и мелиора-
тор Мамхэгъ Алексей.

1943 гъэм къалъхуащ 
 КъБР-м и цIыхубэ усакIуэ, 

публицист Бещтокъуэ Хьэ-
бас.

1949 гъэм къалъхуащ ра-
диожурналист Къудей Ли-
дэ.

1960 гъэм къалъхуащ 
 мэкъумэш щIэныгъэхэм-      
кIэ доктор Мамбэт Мура-
дин.

1967 гъэм къалъхуащ эко-
номикэ щIэныгъэмкIэ док-
тор, КъБКъМУ-м и профес-
сор ФиIэпщэ Владимир.

Дунейм и щытыкIэнур

«pogoda.yandex.ru» сай-
тым зэритымкIэ, республи-
кэм уэшх къыщешхынущ. 
Хуабэр махуэм градус 20 - 
21-рэ, жэщым  градус 14 - 
15 щыхъунущ.

Къэбэрдей-Балъкъэрым и 
мэкъумэш, фермер, уней 
IуэхущIапIэхэмрэ унагъуэ-
хэмрэ зэгъусэу лырэ джэд-
къазылу (псэууэ шэчауэ) 
2025 гъэм и щIышылэм – 
мэлыжьыхьым къалэжьащ 
тонн мин 35,3-рэ е нэгъабэ 
ап хуэдэ пIалъэм яху зэ-
фIэкIам проценти 108,3-кIэ 
хуэкIуэу. Апхуэдэу щы-
хъукIи, лырэ джэдкъазылу 
къалъэщам и процент 70-р 
къэрал, уней мэкъумэш Iуэ-
хущIапIэхэм къалъос, ад-
рейр унагъуэхэм яйщ, къи-
тащ Кавказ Ищхъэрэм Ста-
тистикэмкIэ и управленэм.

 
КЪАПЩЫТЭЖ пIалъэм 

 къриубыдэу мэкъумэш, фер-
мер, уней IуэхущIапIэхэмрэ 
унагъуэхэмрэ зэгъусэу джэ-
дыкIэ мелуан 62,4-рэ къра-
хащ икIи нэгъабэ и апхуэдэ 
пIалъэм нэхърэ проценти 
3-кIэ ар нэхъыбэщ. Мыб-
дежым джэдыкIэу кърахам и 
процент 74,5-р унагъуэхэм 
яйщ. 

Дызэрыт илъэсым и япэ 
мазиплIым мэкъумэш, фер-
мер, уней IуэхущIапIэхэмрэ 
унагъуэхэмрэ зэгъусэу гъэш 
тонн мини 144,5-рэ къашащ. 
Нэгъабэ и апхуэдэ пIалъэм 
щыIа бжыгъэхэм къытенэ-
жащ ар. 

2025 гъэм и щIышылэм - 
мэлыжьыхьым мэкъумэш 
про дукцэу псори зэхэту ди 
республикэм къыщыщIа-
гъэкIам сом мелард 11 
къыпэкIуащ, нэгъабэ и япэ 
мазиплIым ар проценти 103,4-
кIэ хуокIуэ. 

ХЬЭЩЫКЪУЕЙ Олег.

Мэкъумэш

Лыуэ
тонн мин 
35,3-рэ

Арэзы утехъуэнкIэ
Iэмал зимыIэщ



«Махуэкум»  и  къыдэкIыгъуэр  
зыгъэхьэзырар

ЧЭРИМ Марианнэщ. 

Нобэрей зэманым и нэщэнэ нэхъыщ-
хьэхэр къыхэзыубыдыкIыф, цIы хум и гу-
щIэм нэплъысу, абы и гуры гъу-гурыщIэхэр 
псалъэ купщIафIэхэмкIэ къэзыIуэтэжыф 
усакIуэщ зи гугъу фхуэсщIынур. 

ЧЫП (Шурдым) Ленэ Хьэлым и пхъур 
 Бахъсэн куейм хыхьэ Зеикъуэ къуа жэм 1960 
гъэм фокIадэм и 17-м къыщалъ хуащ.  Ар   зы-
хапIыкIар къызэрыгуэкI адыгэ унагъуэщ. 
ЕхъулIэныгъэфIхэр иIэу къуажэ школым 1977 
гъэм къыщIэкIащ, иужькIэ Къэбэрдей-Балъ-
къэр къэрал  университетым и филологие 
факультетыр къиухащ. Ар илъэс куэдкIэ и 
 къару емыблэжу  къуажэ  школым  адыгэб-
зэмрэ литературэмрэ щригъэджу щылэ-
жьащ. 

ГъэсакIуэшхуэщ, адэ-анэми еджакIуэ хэми 
я псэ дыхьа, я гум хыхьа цIыхущ. Абы и 
еджакIуэ цIыкIухэр сыт хуэдэ зэ хьэзэхуэ хэ т-
ми, текIуэныгъэ къамыхьу къанэртэкъым. 
КъыдэкIуэтей щIэблэр егъэ джэным  щызри-
гъэгъуэта ехъу лIэныгъэхэм папщIэ абы 
щIыхь тхылъхэр къыхуагъэфэщащ. 

Ленэ и къалэмыпэм къыпыкI усэхэр, ду-
нейм и зэхэлъыкIэм и лъэныкъуэ куэдым 
 ятеухуащ. Абы и усыгъэхэр къытохуэ 
 рес   публикэм къыщыдэкI газетхэмрэ 
 жур  нал хэмрэ, радиокIэ къат. 

ГъащIэм и къэхъукъащIэхэм сыт щыгъуи 
хуэнабдзэгубзаплъэу щыт цIыхубз гуры хуэм 
и къалэмыпэм къыщIэкIащ усэ куп щIафIэ-
хэр. Ар гъащIэр фIыуэ зылъагъу, куэдым гу 
лъы зытэ, цIыхугъэ лъагэ зы хэлъщ. 

Иджырей цIыху гуащIафIэм и гуры гъугу-
рыщIэхэр, и дуней тетыкIэ-еплъыкIэр, и гъа-
щIэр Iэзэу удихьэхыу къыщыгъэлъэ гъуащ 
уса  кIуэм и тхыгъэ куэдым. Ар Ленэ и ехъу-
лIэныгъэхэм ящыщщ.

«Лъагъуныгъэм и лъэужь» цIэр зэ фIища 
сборникыр Чыпым и япэ тхылъщ,  2003 гъэм 
Налшык къыщыдэкIащ. Къыхэзгъэщыну сы-
хуейщ ар адыгэбзэм и мы закъуэу, урысыб-
зэкIи зэрытхэр.

«Литературэм дауэ ухуэкIуа, уи  зэчийм зи-
ужьынымкIэ тегъэщIапIэ пхуэ хъуар сыт?»  - 
жытIэу дыщIэупщIэм къыджиIащ:

- КъБКъУ-м сыщыщIэсами, егъэджа кIуэу 
сыщылэжьами, усэ стхыну зэи сигу къэкIа-
къым. Ауэ, сызэригугъэмкIэ, цIыхум (уса-
кIуэм) тхэн щыщIидзэр е и гур темыпыIэу 
къы щигуфIыкIым, е ар гуауэм щиубыдам 
дежщ. «Уэ узигъусэщ» зы фIэсща си япэ усэр 
2010 гъэм, си анэр  дунейм щехыжам, стхащ. 
Абы лъандэрэ сотх бзэм, хабзэм, лъагъуны-
гъэм, цIыхугъэм, нэгъуэщIхэми ятеухуауэ.

Матросов Александр и цIэр Хэку зауэш-
хуэм и тхыдэм къызэрыхэщыр нэщхъея-
гъэшхуэ пылъущ. Псоми ящIэ хъыбарым 
ипкъ иткIэ, щIалэм нэмыцэ щIытIым къиукI 
пулемётыр зэригъэувыIэн Iэмал щимы-
гъуэтым, езым абдежым зыIуиубгъуэри, и 
ныбжьэгъухэм бийм ебгъэрыкIуэну Iэмал 
яритащ. 

ПОЛИТИКЭР куууэ зыхэпщIа мы хъыбарым 
и пэжымрэ къагупсысамрэ зэхэбгъэкIыну 
тынш къым. Зэман дэкIа нэужь, цIэрыIуэ хъуа 
псори зыгуэркIэ «кърацIэлэхыж» хабзэкъэ? 
Матросовыр щымыIэххауэ, ар щIэпхъаджа-
щIэу щыта хуэдэу, хъыбар куэд щызэтрихьащ 
щIалэм  и  хъуреягъкIэ. Ди дежкIэ абыхэм нэхъ 
гъэщIэгъуэну яхэтыр абы и цIэрщ. Зи гугъу 
тщIы щIалэр зэры-Александрри абы и унэцIэр 
зэры-Матросоври пэжщ, ауэ икIи лIыхъужьым 
и тхыдэр хъыбар къызэрыгуэкIкъым. Ипэ-
жыпIэкIэ щIалэр башкир лъэпкъым щыщт, и 
цIэр Шакирьянт, и унэцIэр Мухаметьяровт. 
Дауэ ар Матросов зэрыхъуар, «СашэкIэ» фы-
къызэджэ жиIэн щыщIидзари сыт лъандэрэ? 
Жэуапым и ужьым диту, Хэку зауэшхуэм и зэ-
маным дыкъиIэпхъукIынщи, япэщIыкIэ щIа-
лэр къызыдэкIа Кунакбаевэ башкир къуажэм 
дыIэпхъуэнщ. 

Шакирьян и анэр 1930 гъэхэм дунейм ехы-
жати, бын куэд къызыщIэна адэм гуауэмрэ 
 къалэнымрэ зэрыхузэдэмыхьым къыхэкIыу, и 
къуэ нэхъыщIэр Ульяновскэ областым щыIэ 
сабийхэм я унэм иритащ, абы и фIыгъэкIи мэ-
жэ щIалIагъэм къригъэлащ. Илъэс зыбжанэ 
докIри, щIалэ цIыкIур Ивановэ дэт сабий унэм 
яшэ, ауэ дэфтэрхэр щахъуэжым, яфIызэхо-
зэрыхьри, и цIэ пэжыр къахуэгъуэтыжыр-
къым. Матросов унэцIэмрэ Александр цIэмрэ 
зэрызэуIуар хэт ищIэн? Сытми, башкир щIалэ 
цIыкIум и цIэ-унэцIэр апхуэдэ щIыкIэкIэ хъуэ-
жа хъуащ. Дауи, езым ищIэж къыщIэкIынт и 
цIэ-унэцIэ пэжыр, ауэ Ивановскэ областым 
Шакирьян цIэр щызепхьэну тынш дыдэ къы-
щIэ кIынтэкъым а лъэхъэнэм, Мухаметьяров 
унэцIэм и гугъу умыщIми. 

ГъащIэмрэ щIалэм и псэмрэ зэпекъуу къэ-
гъуэгурыкIуауэ къыпфIощI, абы и гъуэгум ущ-
рип лъэкIэ. Сабий унэм илъэсибл школыр къы-
щиуха нэужь, Шакирьян заводым ягъакIуэ. 
НыбжьыщIэр абы щымыIэфу щIопхъуэж, 
къау быдыжри, колонием яшэ. ЩIэпхъаджа-
щIэу щIытеIукIар аращ. МащIэу къыдэкIуэтея 
щIалэ цIыкIур колонием ирашри, лъэсыдзэр 
щагъэхьэзыр училищэм щIотIысхьэ, комсо-
молми хохьэ. Зауэр къыщыхъеям, Сашэ-Ша-
кирьян еджэн иухатэкъым, арщхьэкIэ Дзэ 
Плъы жьым сэлэтхэр къызэремэщIэкIым къы-
хэ кIыу, зи ныбжь нэмысыпахэри хагъэхьэрти, 
Матросоври апхуэдэхэм яз хъуащ. Абы зэ-
рихьа лIыхъужьыгъэр зыхуэдамкIэ цIыхухэр 
но бэми гуитIщхьитщI. Ауэ и къэхъугъэкIэ а 
псоми ящIэращ Iуэхур зыIутар. Нэмыцэхэр со-
ветыдзэм щIыпIищкIэ къащыхэуэрти, загъэ-
хъеймэ, яукIынут, захъумэжын папщIэ, ятеуэн 
фIэкIа, нэгъуэщI хэкIыпIэ щыIэтэкъым. Шэ 
къа телъалъэм щхьэ къэIэтыпIэ къаритыртэ-
къым. Апхуэдэ дыдэу жыжьэу ядзын Iэщэ зэ-
рамыIэм къыхэкIыу, бийм и пулемётищыр 
ягъэу выIэн папщIэ, гупищ яутIыпщыну унафэ 
къащтащ, къамыгъэзэжынкIи зэрыхъунур 
нэрылъагъуу. 

Дзотхэр бгъэдыхьэпIэншэт, и щхьэм деж иIэ 
Iугъуэ ихупIэм фIэкIа къэмынэуи, а зырат со-
вет тIасхъэщIэххэр бгъэдыхьэпIэу зыщыгу-
гъыр. Унафэ зыхуащIа цIыхуищым - Шарипо-
вым, Галимовым, Огурцовым - я къалэныр а 
мафIэ къиукIыпIищыр ягъэувыIэнырт. Нэхъ 
IэнатIэ гугъур зылъыса Огурцовым Матросов 
щIалэ жаныр гъусэ хуащIащ. Сашэ зэрыхъур 
илъэс 19 къудейт. Iуэхур зыIутрати, пулемёт-
хэр, нэгъуэщI мыхъуми, секунд бжыгъэкIэ 
ягъэувыIэфамэ, советыдзэм зыгъэхъеипIэ 
 игъуэтынурэ, и Iуэхум фIыкIэ зихъуэжынут. 
Шариповыр япэ нэсри, уэнжакъымкIэ иукIри 
яп э рей дзотым исхэр зэтриукIащ. Галимовым 
танкхэр зэрагъауэ лагъым идзщ, уIэгъэ ищIа 
нэмыцэхэм IэпщэкIэ езэуэжри, абыи зы хуейр 
зыIэригъэхьащ. Огурцовыр нэмыс щIыкIэ 
 уIэгъэ щыхъум, унафэ гъэзэщIэныр Матросо-
вым и закъуэ и пщэм къыдэхуащ. Псори жы-

Къэбэрдей АССР-м и ВКП (б)-м и обкомым и секретарь 
Сэралъп Нартшу Къетыкъуэ и къуэмрэ КъАССР-м и Мини-
стрхэм я Советым и УнафэщI Къазмыхь ИсраIил Мусэ и 
къуэмрэ 1948 гъэм шыщхьэуIум и 31-м ягъэхьэзырауэ 
щытащ лъэпкъым къыхэкIа студентхэм стипендие къры-
рагъэтын папщIэ доклад. Зытепсэлъыхьыр ахъшэ Iуэху-
ми, мы дэфтэрым IупщIу къыхощ ди республикэм адыгэб-
зэкIэ щIэныгъэ щызрагъэгъуэту щыщыта илъэсхэр. 

ХЭКУ зауэшхуэр иуха нэужь, къэралым гулъытэ нэхъы-       
бэ хуищIын щIидзащ лъэпкъ интеллигенцэ къызэгъэ пэ-
щыным. А Iуэхур тыншу зэремыкIуэкIам и щыхьэтщ унафэ 
зы IэщIэлъхэри щагъэкъуэншэнумрэ щагъэзэхуэнумрэ 
ямыщIэу, щытыкIэ гугъум зэритар. «Республикэм адыгэ зыб-
жанэщ щIэныгъэ нэхъыщхьэ яIэу исыр. Адыгэ егъэджа-
кIуэхэр зэрыхъур процентибл къудейщ, дохутырхэм щIэ-
ныгъэ нэхъыщхьэ зиIэу яхэтыр цIыхуихщ. МащIэ дыдэщ рес-
публикэм курыт щIэныгъэ зиIэ адыгэуи исыр. Нобэр къыз-
дэсым республикэм и лъэпкъ школхэм 5-нэ классым 
ще  гъэжьауэ щIэныгъэ зэрырату щытар урысыбзэщ, Стали-
нымрэ Ленинымрэ я лъэпкъ политикэм пэщIэуэу». Апхуэдэ 
пса лъэхэрт унафэ зыIэщIэлъхэр зэрагъэкъуэншар, нобэ зи 
гугъу тщIы докладыр ятхын ипэкIэ. 

Дагъуэ къыхуащIхэр зыкIэрахыжын, къэралым иригъэ-
кIуэкI лъэпкъ политикэм тету, Iуэхур ипэкIэ ягъэкIуэтэн па-
пщIэ, Къэбэрдей ВКП (б)-м и обкомымрэ КъАССР-м и Мини-
стрхэм я Советымрэ план зэхалъхьащ къэбэрдей школхэр 
5-нэ классым щегъэжьауэ адыгэбзэкIэ ирагъэджэну: 1949-
1950 гъэхэм языныкъуэ школхэр, 1950-1951 гъэ еджэгъуэм - 
псори къызэщIаубыдэу. 6-нэ классым щIэсхэр - 1951-1952 гъэ 
еджэгъуэм къриубыдэу, 7-м щIэсхэр - 1952-1953 гъэ еджэ-
гъуэм щыщIэдзауэ. 

«А планыр гъэзэщIа хъун папщIэ, республикэр егъэджа-
кIуэ хурикъунукъым, - дыкъыщоджэ къэпсэлъэныгъэм. - 
1950-1951 гъэ еджэгъуэм ирихьэлIэу, республикэр гъэсакIуэ, 
егъэджакIуэ институтхэр къэзыуха цIыху 486-рэ, педучилищэ 
къэзыуха цIыху 974-рэ хуэныкъуэнущ. 

ИджыпстукIэ гъэсакIуэ, егъэджакIуэ институтхэр къаухауэ 
республикэм адыгэу исыр цIыхуи 159-рэщ. Педучилищэ къэ-
зыухахэр - цIыху 346-рэ мэхъу. ПедагогикэмкIэ къэбэрдей ин-
ститутымрэ курыт щIэныгъэ езыт еджапIэхэмрэ блэкIа 
илъэсхэм щаIэщIэкIа щыуагъэхэр ягъэзэкIуэжын папщIэ, 
иджы нэхъыбэу щIагъэтIысхьэр лъэпкъым къыхэкIахэрщ. 
АрщхьэкIэ 1948 гъэм къыдэкIа, СССР-м и Министрхэм я Со-
ветым и унафэ №2996-м ипкъ иткIэ, стипендие зратыр япэ 
курсым щIэсу къэпщытэныгъэм нагъыщэ нэхъыфI къы-
щызыхьахэрщ. Лъэпкъ школхэм щIэсхэр иджыри къэс 1- 
4-нэ классхэм адыгэбзэкIэ, 5 - 10-нэ классхэм урысыбзэкIэ 
щрагъаджэу зэрыщытам къыхэкIыу, еджэныр къатехьэ-
лъащ, институтхэмрэ техникумхэмрэ щыщIэтIысхьэми, на-
гъыщэу «фIырэ» «къызэрыгуэкIрэ» фIэкIа къахуэхьакъым. 
Аращи, 1948-1949 гъэ еджэгъуэм и япэ Iыхьэм стипендие 
къызэрырамытынум къыхэкIыу, адыгэ студент куэд хэщIын-
кIи хъунущ, еджапIэхэр адыгэбзэм тешэжын планри гъэ-
зэщIа хъунукъым. КъАССР-м и ВКП (б)-м и обкомыр мэ-
лъаIуэ лъэпкъым щыщу Къэбэрдей пединститутым, пед-
училищэм, фельдшер-акушер школым я япэ курсхэм щIэс 
студентхэм хэгъэщхьэхукIауэ стипендие иратыну хуит ящIы-
ну. 

КъАССР-м и Министрхэм я Советым 
и унафэщI Къазмыхь ИсраIил, 

ВКП (б)-м и обкомым 
и секретарь Сэралъп Нартшу».

ЛъэIу тхылъым Маленковым и хъэтIкIэ унафэ телъщ: 
«Iуэхур зэхэвгъэкIи, жэрдэм къыхэфлъхьэ». 

1948 гъэм СССР-м и ВКП (б)-м и Комитет Нэхъыщхьэм 
 агитацэмрэ пропагандэмкIэ и къудамэм къикIыу, Къэбэрдей 
ВКП (б)-м и обкомым къыхалъхьа Iуэхур зэрыдаIыгъымкIэ 
жэуап къагъэхьауэ щытащ. 

Мы дэфтэрхэр къыщIэтщтэжыр ди блэкIар къритщIэжын, 
бзэм политикхэм хуаIа щытыкIэм щIэх-щIэхыу зэрызихъуэ-
жам гу лъывэдгъэтэн папщIэщ. Дызэрыт зэманым еплъыт-
мэ, иджыпсту еджахэр мащIэщ пхужыIэнукъым, ауэ езы 
бзэм и къаруми абы ирипсалъэхэм я бжыгъэми хэщIащ. Хэт 
ищIэрэ, ар къызыфIэIуэхухэр нэхъыбэ хъумэ, аргуэру 
щытыкIэм нэхъыфIкIэ зихъуэжынкIи хъунщ.

«Зэкъуэшиблым я кхъэлъахэ» 
(«Семибратнее городище»)  щIыпIэр 
археологхэм лэжьыгъэшхуэ зра-
хьэлIа, хьэпшып куэди къыща-
гъуэтыжа пасэрей лIэщIыгъуэхэм          
я щIэинщ. Илъэс блэкIам абде-          
жыр щIэрыщIэу «зэхатIыхьын» 
щIадзэжащ икIи лэжьыгъэр зэ рыи-
ным, текIуэдапхъэри зэрымыма-
щIэм къыхэкIыу, 2025 гъэм и гъэ-
махуэм екIуэкIыну щIытIхэм хэтыну 
 гу  къыдэж зиIэхэр археологхэм  
 гъусэ яхуэхъуну зэрыхуитымкIэ 
хъы барегъащIэ зэбгратыкIащ. 

ДИ ЗЭМАНЫМ нэхъ пэгъунэгъуу 
ирагъэкIуэкIа къэхутэныгъэхэм япкъ 
иткIэ, Зэкъуэшиблым я кхъэлъахэрщ 
Синдикэ къэралыгъуэм и щыхьэру 
щытауэ зыхуагъэфащэ Лабрис къа-
лэр здэщытар. 

Синдхэр адыгэхэр къызытехъукIа 
мэуэт лъэпкъхэм язу къалъытэ. 

Ауэ археологхэр зэакъылэгъукъым 
СиндикэкIэ зэджэу щыта пасэрей 
 къэ ралыгъуэм щыпсэуахэр зупхыну 
нэхъ зыхуэфащэ иджырей лъэпкъым 
теухуауэ. Зым ар скифхэм, адрейм - 
сарматхэм, ещанэм - лъэпкъ куэду 
зэхэта мэуэтхэм я къудамэу ябж. 
 Лабрис къалэм и цIэр къыщыха-
хутыкIар XX лIэщIыгъуэм и пэхэрщ. 
Алыдж тепщэ Левкон Езанэм Феб-
Аполлон и цIэкIэ ящIа тхьэлъэIупIэм 
деж тхыгъэ къытринауэ къыщIэкIащ, 
синд тепщэ Гекатей и тепщэгъуэр 
IэщIэзыха и къуэ Октасамад ар къы-
IэщIигъэкIыжу, адэм зэрыIэригъэ-
хьэжамкIэ. А лъэхъэнэм Iэгъуэбла-
гъэм нэхъ къэрал лъэрызехьэу итар 
Алыджым къыгуэщхьэхукIа Босфор 
къэралыгъуэрати, Синдикэр Левкон     
и зэманым абы и Iыхьэ хъуауэ, хуэм-
хуэмурэ алыджхэм яхэшыпсыхьы-
жауэ къыхощ тхыдэ лэжьыгъэхэм. 

Мы хъыбарыр ди дежкIэ щIэрыпсу 

Башкир щIалэт
Матросов Александр

зыIэжар къела Огурцовырщ. ЩIалэр дзотым 
 гъунэгъуу бгъэдыхьэри, гранатэ идзащ, ауэ 
 хуиту зэрызимыукъуэдиифам щхьэкIэ, ар 
къэуа къым, пулемётчикыр дэгу ищIа фIэкIа. 
Ар тэлайкIэ щыувыIэм, яукIа я гугъэу, Матро-
совыр зыщыщ батальоным зыкъиIэтащ, арщ - 
х ьэ кIэ пулемётым и макъыр аргуэру къэIуащ. 
ГъэпщкIупIэм къыкъуэкIа совет сэлэтхэм я 
дежкIэ ар дунейкъутэжт. Арати, ар зыщIэ щIа-
лэм езым зыIуиубгъуащ биишэр къызэ ры-
лъэлъ гъуанэм. Ар зыхуэзар уэнжакърами, 
щIы   хьэпIэрами, хэт жиIэжыфын? Ауэ сове-
тыдзэм зыхуейр къехъулIат. 

А псор къыщыхъуа 1943 гъэм цIыхубэр лIы-
гъэм, псэемыблэжыныгъэм тегъэгушхуэным 
мыхьэнэшхуэ иIэти, Сталиным хъыбарыр зэ-
рыIэрагъэхьэу, Матросовыр псоми къахигъэщ-
хьэхукIащ, цIэ лъапIэ къыфIащыным теу хуа 
унафэри занщIэу къащтащ. Пэжым и хьэ тыр-
кIэ, апхуэдэ лIыгъэ зезыхьэхэр мащIэ тэкъым, 
мы щIалэми зыдэплъей хъуну гуэрым и хъы-
бар зэхимыхауэ, а Iуэхум тегушхуаг ъэн тэ-
къым. Матросовыр адрейхэм къахэзыгъэщар 
езыр къызыщхьэщыжа и ныбжьэ гъухэм, зы-
щыщ батальоным абы и фIыгъэкIэ къехъулIа 
текIуэныгъэрщ. 

Башкортостан Республикэм щыщ Уча линскэ 
районым хыхьэ Кунакбаевэ къуажэм и куры-
купсэм итщ СССР-м и ЛIыхъужь Матросов 
Александр хуагъэува фэеплъыр. Ауэ къуа-
жэдэсхэм ящIэ а щIалэр езыхэм зэражылэ-
гъур. Мухаметьяров Шакирьянрэ Матросов 
Александррэ зы цIыхуу зэрыщытыр къызэра-
щIар щIалэм и сабий сурэтхэм я фIыгъэкIэщ. 
Александр-Шакирьян и дэфтэрхэр къэзы-
гъуэтыжар музей лэжьакIуэхэрщ. Ар къыщы-
хъуа 50 гъэхэм Матросов Александр зэрихьа 
лIыхъужьыгъэр къэралым хэIущIыIу щыхъуа-
кIэт. ЩIалэм и сурэтыр зылъэгъуа и къуажэгъу 
гуэрым ар къицIыхужа нэужь, Iуэхум башкир 
тхакIуэхэу Бикчентаев Анваррэ Насыров 
Рауф рэ хэуващ, абыхэм сабийр зыцIыхуа ад-
рей къуажэдэсхэри къагъэпсэлъащ. ЗауэлI 
дэф   тэрхэмрэ щIалэ цIыкIум и сурэтхэмрэ суд 
экспертизэкIэ зэралъыта нэужь, тIури зы 
цIыхуу зэрыщытыр наIуэ хъуащ. ЛIыхъужьы-
цIэр зэрыфIащу, башкир щIалэм и дэфтэр-
хэри Матросов Александр и цIэм епха хъу-
пащ. 

ИужькIэ ягъэува фильмхэм, ятхыжа тхылъ-
хэм, нэтынхэм, къи нэ мыщIхэм щIалэм и цIэр 
мыкIуэдыжын ищIауэ, Налшыки дэтщ абы и 
цIэр зе зыхьэ уэрам. 

Псалъэ купщIафIэхэр 
егъэшэрыуэ Ленэ

«Лъагъуныгъэм и лъэужь» тхылъым щы зэ-
хуэхьэса усэхэр куэдым теухуащ, цIыхум и 
гъа щIэм щыщ Iуэхугъуэхэр къы щы гъэ-
лъэгъуащ. Апхуэдэ цIэ тхылъым щIыфIищам 
и щхьэусыгъуэу жеIэ: «Лъагъуныгъэ дахэм 
къыдоуш фIыуэ щыIэр, абы Iэмал имыIэу гу 
лъыптэн  хуейщ. Лъагъуныгъэншэу зыхэп-
щIэнукъым укъэзыухъуреихь дахэ псор, 
фIыуэ пхуэлъагъунукъым цIыху щхьэхуэри, 
лъэпкъри, Хэкури, бзэри…»

А гурыщIэ къабзэм куэдым ухуешэ, уегъэ-
гупсысэ, уегъагъ икIи уегъэгуфIэ, уегъэ-
губжь икIи уегъэдэхэщIэж. «ФIы лъа гъу-
ныгъэмрэ лъагъумыхъуныгъэмрэ яку зы лъэ-
бакъуэщ дэлъыр», жаIакъэ?  Лъа гъу ныгъэр 
сытми ехьэлIауэ щрет,  абы фы дихьэхынущ. 
Ауэ  лъагъумыхъуныгъэм узытришэ гъуэгу 
 быр къуэ шыркъуэ-нэшэкъашэми укIэлъызы-
гъэплъ усэхэми фащыхуэзэнущ мы сборни-
кым. Адыгагъэр Iыгъыныр, уи бзэр фIыуэ 
 лъагъуныр, укъызыхэкIа лъэпкъыр гъэпэ-
жыныр - абыхэми щIыпIэшхуэ щаубыд 
цIыхум и гум.  Абыхэми фрагъэгупсысынущ 
усэ зыбжанэм.

Чып Ленэ и IэдакъэщIэкIхэм ящыщхэм ди 
газетеджэхэри ди гуапэу щыгъуазэ дощI.

 Епсэлъар
АСЛЪЭН  Каринэщ. 

Тыргъэтауэ и Хэкур къыдоджэ

щыткъым. Синдикэм и хъуреягъкIэ 
екIуэ кIа гъащIэм щыщ зы Iыхьэ Iу-
тIыж Борис и «Тыргъэтауэ» траге-      
дием ди нэгу къыщIигъэувауэ щы-
тащ. Алыдж тхыдэтх Полиэн къы -        
зэ риIуэ тэжымкIэ, Тыргъэтауэр ищхьэ-
кIэ зи гугъу щытщIа Гекатей и 
щхьэ  гъусэт, Октасамадыр а тIум я 
 къуэт. Гекатей-Джэгъэтейр нэхъ 
алыдж хуэплъэу, тепщэгъуэр фIэ Iэ-
фIу, Тыргъэтауэ езым и лъэпкъым и 
хуитыныгъэр япэ нэхъ иригъэщу, зы-
текIуэдэжари арауэ къыхощ IутIы-
жым и трагедием. Адыгэ тхакIуэм 
жанрым и унафэкIэ Тыргъэтауэ и хъы-
барыр гуузу иригъэуха щхьэкIэ, 
 Полиэн и хъыбарымкIэ, абы дзэ зэ-
хуишэсщ, езыр езыгъэукIыну хэта 
 Сатир Езанэмрэ Гекатейрэ ятекIуэри, 
мамырыгъэм щIигъэлъэIуауэ щытащ. 

Хэт хъужыну атIэ синдхэр? Мы 
упщIэм теухуауэ акъылым нэхъ къи-
щтэ жэуап зытар куржы щIэныгъэ-
лIышхуэ Джавахишвили Иванщ. 

«Куржым, Кавказым, КъуэкIыпIэ 
 Гъунэгъум я пасэрей тхыдэм нэхъ зэ-
Iумыбзу хэт тхыдэ-этнологие Iуэху-
гъуэхэр» зыфIища тхыгъэм щIэны-
гъэлIым шэчышхуэ къытримыхьэу 
щыжеIэ синд псалъэм и адыгэбзэр 
«шындж» псалъэм хуэхьыпхъэу. «Зэ-
рынэрылъагъущи, пасэрей хы ФIы- 
цIэ Iуфэм щызекIуэ географ фIэ-
щыгъэ куэд щыхьэту къоув абде жым 
щыпсэуахэр адыгей лъэпкъхэм зэ-
рыхуэхьыпхъэр уи фIэщ ящIу. «Псес-
схэр», «синдхэр» фIэщыгъэхэми я 
 гугъу щIыпхъэщ. Япэ итыр Псыжь 
къыхэлъадэ Пшыш псыежэхым къы-
зэрытекIар, абдежым щыпсэухам а 

цIэмкIэ еджэу зэрыщытар гурыIуэ-
гъуэщ. ЕтIуанэ псалъэ «синдхэм» я 
 гугъу тщIымэ, Лопатинскэм зэрыхуи-
гъэфэщам ипкъ иткIэ, ар абдежым 
щыпсэуа абазэхэхэм я лъэпкъы-    
цIэщ. Услар зэрыжиIэмкIэ, убыххэм        
я гъунэгъу абазэхэхэм щхьэкIэ «шын-
джхэр» жаIэу щытащ». 

УрысыбзэкIэ ятха лъэпкъыцIэр 
адыгэбзэм къыщыбгъэIэпхъуэжым 
деж, щыуагъэ гуэр пIэщIэмыкIынкIэ 
Iэмал иIэкъым, абы къыхэкIыу, мы 
«шинджиш» псалъэр пэжу тхуэмыт-
хынкIи хъунщ. Ауэ щIэныгъэлIищым 
жаIэм и щыхьэту иджыри къоув зи 
цIэр синдхэм ирапх, Адыгейм щыIэ 
Шенджий къуажэ цIэрыIуэм и тхы-
дэр. Адыгей Республикэм гуманитар 
щIэ ныгъэхэмкIэ и институтым и щIэ-
ныгъэрылажьэ нэхъыжь, тхыдэ щIэ-
ныгъэхэмкIэ кандидат ЛопащIэ Нур-
бий «Шенджий къуажэр къыщыунэ-
хуар ди эрэм и 210 гъэрщ» зыфIища 
тхыгъэм дыкъыщоджэ: «Археолог 
 Анфимов Н. В. 1960 гъэм Борэныкъуэ 
Iуащхьэ кхъэлъахэм деж къыщи-
гъуэтыжа урым кхъуэщыным тетхащ 
ди эрэм и 210 гъэм синдхэр мэуэт-       
фат лъэпкъхэм къазэрыхэтIысхьар, 
босфор пащтыхь Рискупорид Ещанэм 
и зэманым». 

Тхыдэ щIэныгъэр махуэ къэс ипэкIэ 
мэкIуатэ. Жьым и мыхьэнэр уи но-
бэрей, пщэдейрей махуэм щIэгъэ-
къуэн хуэхъунращи, ди лъэпкъым и 
блэкIар дджыжыным, абы епха 
къэхутэныгъэхэм щыгъуазэ зыт щIы-
ным зэи дыхуэщхьэх хъунукъым. Ар-
хеологие лэжьыгъэхэр иджыри йо-
кIуэкI. 

ЩIэныгъэмрэ ар
зэрызрагъэгъуэт бзэмрэ

Зэгуэр уэ мывэ бдзамэ, 
уIуощIэж

«Уэ си къуэр плъагъумэ, кхъыIэ,
къысхуэгъакIуэ!», -

А псалъэхэр мы си щхьэм щоджэрэз.
Жьы хъуахэр щапIыж унэм къикIа

псалъэм,
СлъэмыкIыу нэпсыр сэ къысфIыщIегъэж.

Ар дауэ хъуа, адыгэ адэ-анэм
А унэр щхьэ псэупIэ хуэхъухха?
Къыхоуэ ар сэ си гум, ещхьу банэм,
Ди лъэпкъым щхьэ апхуэдэ къахэкIа?

Сэ си гум ар хуэмей къыгурыIуэну,
Захуагъэ быным зы къыхуэзмыгъуэт.
Сымыгугъа апхуэдэ сэ къэхъуну,
Си лъэпкъ, сыт къыпщыщIар,

къоузыр сыт?

Апхуэдэ уз игъащIэм дэ диIакъым,
ХыфIадзэу адэ-анэр щымыта.
Сегупсысами, сэ къызгурыIуакъым,
Апхуэдэ узыр щхьэ дэ къытхыхьа?

Фалъахъэу ара жьы хъуа адэ-анэм?
Сэбэп мыхъуж е зы ялъэмыкIыж?
Я щэIум, сымаджэным фигъэжейркъэ?
Зыгуэрым къэхъурэ фыщыхагъэкIыж?

Зэман фэ вгъуэткъэ,
факIэлъыплъыжыну?

Щхьэ хъуа фэ псалъэ дахэм фахущысхь?
Сэбэпт фэ, сабиигъуэм вгъэзэжыну,
Щытакъым ахэр фэркIэ зыми щысхь.

Сэбэп фымыхъуми, фэ фызэраншуми,
ФщIэ псори яфIэIэфIу фэ фапIащ.
НэхъыфIу яIэ псори къыфхуашийуэ,
Фэ зэралъэкIкIэ фызыхуейр фиIащ.

Гугъу къывдехьами, сыткIэ фэ флъэхъами,
IэщIыб фащIыну ягу къэмыкIыхха.
Фымыгъэжейми жэщкIэ, вгъэпIейтейми,
Сабий щапIыж унэм фэ фрамыта.

Иджы чэзущ, къэсащ фэ фи зэманыр,
Сабийм ещхьщ ахэр, фэ факIэлъыплъыж.
ЖывмыIэ ар зэманым и зэрану,
Ди адыгэлI, уэ улIкъэ? - зыкъэщIэж!

Жьы хъуа фи адэ-анэр щывмыгъащIэ
Гулъытэ, лъагъуныгъэ, гукъыдэж!
Къигъэзэжынущ псоми, уэ зэгъащIэ,
Зэгуэр уэ бдзамэ мывэ, уIуощIэж!

ЗэдэфпIыж фи бынхэр 
адэ-анэм

ЗэдэфпIыж фи бынхэр адэ-анэм,
Армырми гъащIэр икъукIэ гугъущ.
Нэщхъейр къыщIех абыхэм я нэм,
КъыщIэкIмэ фэ фызэщIымыгъу.

А цIыкIухэр зым имыгъэгуфIэ,
ГуфIэ къыфщыхъуми, я гур магъ.

Мы мылъкуу хъуам яфIэнэхъыфIыр
Аращи, зым адрейм хуэвгъэгъу.

Iэмал зимыIи, сощIэ, щыIэщ,
Унагъуэ псор гугъу езыгъэхь.
Зи закъуэ къуаншэ фщIэрэ щыIэу?!
Евгъэх, хъуххэнумэ, евгъэх!

«Сыт быным щхьэкIэ щIэсшэчынур?»
Апхуэдэ щызэхэтхи къохъу.
Алыхьым уэ уигъэунэхуну
Арауэ пIэрэ? ХуэфщI гущIэгъу

Сабий нэщхъейм, сабий гупсысэм.
Фэ фадэм зыдевмыгъэхьэх.
ПщIэ хуэфщIмэ, фхуищIыжынщ

щхьэгъусэм -
Псы фIейм фи гъащIэр евмыгъэхь.

Зэман фи куэду фэ къыфщыхъуми,
Ар мащIэщ, фэ фи фIэщ сывгъэхъу!
ГуитIщхьитIу фи сабийри къохъури,
Ар щтэIэщтаблэу балигъ мэхъу.

И щхьэр зэрехьэ, кърехьэкI,
Хэт дежкIэ абы здиунэтIынур?
Зытригъэуурэ йокIуэкI,
КъыхуэщIэркъым абы ищIэнур.

Зэгъусэу унэм фыщIэсам,
Илъам унагъуэм зэгурыIуэ,
ФIэфIынут фэ къывбгъэдэсам,
«Си папэ, мамэ»  гуапэу жиIэу.

ХэмыкIуэтамэ, къэвгъэзэж.
Зэгуэр фиIа фи лъагъуныгъэм
И сахуэм дэп къыщыфлъыхъуэж.
Евдзыж а дэпым мафIэ лыгъэ!

Ифлъхьэж ягу цIыкIухэм гурыфIыгъуэ,
Имыгъэхуабэу зэи дыгъэм
Мы дуней дахэм тевмыгъэт -
Абыхэм сабиигъуэ ефт!

Си вакъэр лъытIагъи,
си гъуэгум ирикIуэ

Си вакъэр лъытIагъи, си гъуэгум ирикIуэ,
Си лъэмбым иуви, къэскIуам ирикIуэж.
ЩIрекI си блэкIар  сурэт дахэу уи нэгум,
Ууейуэ абы зыри уэ хыумылъхьэж.

Гугъуехь ухуэзам, умыIуантIэ зыщIыпIи,
Дыдж дыдэми, ар уи тэмакъ егъэхыф!
ХэкIыпIэр умыщIэу уижыхьми уэ уи пIэм,
Къэгъуэт а хэкIыпIэр, абы къахэхыф.

Езауэ зэм бзаджэм, зэм абы едэхащIэ,
Уэ бзаджэ умыхъуу, абы къыхэкIыф.
Нэсыф хуэнэпсейуэ насыпым и лъащIэм,
Абы укъисами, дзэлыфэр хуэтIыф.

ИтIани жыIэф гъащIэм сыщигъэкIауэ,
Си вакъэм уи лъэгур исами, шэчыф.
Сэ гъуэгуу къэскIуар уэ уи нэгум

щIэкIащи,
Иджы щыуагъэншэу ууейм ирикIуэф.     

1.

10.
11.
12.
13.
14.

«Тэрч» 
«Родник» 
 «Спартак-Д»
«Шэрджэс» 
«Искра»
«Бедик»
«Черкес» 
«Нартан»
«Ислъэмей»
«Малка»
«Псыгуэнсу»
«Акъбащ» 
«Урыху»
«Логоваз»

Дунейм сабиигъуэм къыщыщIедзэ

Къэбэрдей-Балъкъэрым 
футболымкIэ и гъэмахуэ 
зэхьэзэхуэр нэхъри къызэ-
щIоплъэ. Абы пашэныгъэр 
щызэдэзыгуэш «Тэрчымрэ» 
«Родник»-мрэ я зи чэзу 
текIуэныгъэхэр бжыгъэш-
хуэ кIэ зыIэрагъэхьащ.

ТЭРЧДЭСХЭМ иджыбла-
гъэ къыхагъащIэу, бжьыпэр 
абыхэм дагуэшын хуей зэры-
хъуам игъэгубжьа псынэда-
хэдэсхэр япэщIыкIэ ягъэIэп-
хъуа зэIущIэм Ислъэмей 
 къуажэм хэгъэрейхэр 3:0-у 
щы ха гъэщIащ. КъыкIэ лъы-
кIуэу Акъбащ Ищхъэрэм 
икIахэм жэуапыншэу топи 8 я 
гъуэм дагъэкIащ. Абы ипкъ 
иткIэ хуабжьу хьэлэмэтщ 
укIэ лъыплъыну мэкъуауэ-
гъуэм и 8-м Алътуд щызэхэты-
ну зэIущIэм - хэгъэрейхэм 
«Род ник»-р ирагъэблэгъэ-
нущ. Фигу къэдгъэкIыжын-
щи, «Иск ра»-р мыгъэрей 
зэхьэ зэхуэм и пэщIэдзэ 
джэгу гъуэм фIэкIа зэи къы-
хагъэщIакъым икIи зи гъуащ-
хьэхъумэхэр зэпеуэм щынэ-
хъыфI дыдэщ. Иджыри къэс 
абы зы топ закъуэ фIэкIа 
къыхудамыгъэкIауэ тхьэма-
хуэ блэкIам Псыгуэнсу кIуа-
ти, тIэунейрэ и жагъуэ къа-
щIащ. АрщхьэкIэ езы алътуд-
дэсхэр хуэдитIкIэ нэхъыбэрэ 
къыхэжаныкIыжри, текIуэны-
гъэр яхьащ. Деплъынщ 
зэфIэкI лъэщ къэзыгъэлъа-
гъуэ «Искра»-мрэ «Родник»-
мрэ я зэIущIэм кърикIуэнум. 

БлэкIа джэгугъуэм япэу 
къыщыхагъэщIа «Черкес»-м 
аргуэру фIахьащ. Аргудан 
икIа «Бедик»-м ар и стадио-
ным къыщригъэкIуэтащ. 

Мыгъэрей зэхьэзэхуэм 
иджыри зэи щытемыкIуэфа 
«Логоваз»-мрэ «Урыхумрэ» 
иджыри я зэIущIэхэр ира-
гъэхьащ. Апхуэдэ щIыкIэкIэ 
адрейхэм нэхъри къакIэроху.

Гъуащхьауэхэм я зэпеуэм 
бжьыпэр щызыIыгъхэми зэ-
хъуэкIыныгъэ мащIэ ягъуэ-
тащ. Аргуэру къыхэжаныкIа 
Гъажэ Ибрэхьимрэ («Шэр-
джэс») Урысбий Ратмиррэ 
(«Родник») иджы гъусэ къа-

хуэхъуащ «Тэрчым» и пашэ 
Iэщын Аслъэн. Зэхьэзэхуэм 
зэрыщIидзэрэ абыхэм топ 
блырыбл я хьэрхуэрэгъухэм я 
гъуэм дагъэкIащ.

АдэкIэ щыгъуазэ фыхуэт-
щIынщ Къэбэрдей-Балъкъэ-
рым футболымкIэ и чемпио-
натым и зи чэзу джэгугъуэм 
кърикIуа бжыгъэхэм. Мис 
ахэр: «Черкес» (Шэджэм) - 
«Бедик» (Аргудан) - 2:3, 
«Спартак-Д» (Налшык) - 
«Урыху» (Урыху) - 3:1, «Мал-
ка» (Малкэ) - «Шэрджэс» 
(Шэджэм ЕтIуанэ) - 2:3, 
«Псыгуэнсу» (Псыгуэнсу) - 
«Искра» (Алътуд) - 2:4, «Род-
ник» (Псынэдахэ) - «Акъ-

бащ» (Акъбащ Ищхъэрэ) - 
8:0, «Логоваз» (Бабугент) - 
«Тэрч» (Тэрч) - 0:3, «Нартан» 
(Нартан) - «Ислъэмей» (Ис-
лъэмей) - 3:1.

КъыкIэлъыкIуэ еянэ джэгу-
гъуэр дызыхуэкIуэ щэбэ-
тымрэ тхьэмахуэмрэ зэхэты-
нущ. А махуэхэм зэIущIэнущ: 
мэкъуауэгъуэм и 7-м - «Шэр-
джэс» - «Черкес», «Ис-
лъэмей» - «Малка», «Урыху» 
- «Логоваз»; мэкъуауэгъуэм и 
8-м - «Тэрч» - «Нартан», 
«Акъ бащ» - Спартак-Д», 
«Иск ра» - «Родник», «Бедик» 
- «Псыгуэнсу» командэхэр.

ХЬЭТАУ  Ислъам. 

Сабийхэр хъумэным и дунейпсо махуэм ирихьэлIэу 
зэIущIэ гуапэ щекIуэкIащ зи нэм имылъагъухэм я биб-
лиотекэу Налшык дэтым. Школ-интернат №3-м и гъэ сэн-
хэр абы кърагъэблагъэри спектакль ирагъэлъэгъуащ.

КъБР-м и Гуащэ театрым (и унафэщIым и къалэнхэр 
зыгъэзащIэр Гонтарь Людмилэщ) и артистхэм утыку 
 кърахьащ нэмыцэ тхакIуэ Гауф Вильгельм и IэдакъэщIэкI 
таурыхъым къытращIыкIа «Карлик Нос» спектаклыр. Уд 
фызыжьым нэджэIуджэ, IэмпIэкIэщI-пэшхуэ ищIа Якоб 
щIалэ цIыкIум и зекIуэщ таурыхъым и лъабжьэр. ДэнэкIэ 
игъазэми, сыт ищIэми, къыщыщIми Якоб сабий губзы-
гъэущ, гущIэгъущIущ, гумащIэущ, гуапэущ зэрытлъа-
гъур. Театрым къищта псысэм и гупсысэ нэхъыщхьэр, 
узыхуигъасэр цIыхум и сэфэтым нэхърэ и псэ дахагъэр 
зэрынэхъапэр аращ. 

Библиотекэм къыщызэхуэса цIыкIухэм я нэгум къиб-
джыкIырт спектаклыр зэрафIэгъэщIэгъуэныр, уеблэмэ 
абыхэм я анэхэри дихьэхат ялъагъум. Артистхэрати, я 
лэжьыгъэм и мыхьэнэр къагурыIуэу, ар цIыкIухэм я деж 
нахьэсыну зэрыхуейр нэрылъагъуу екIуу джэгухэрт.

Къыхэзгъэщыну сыхуейщ мы IуэхущIапIэм зэIущIэ 
зэмылIэужьыгъуэхэр зэрыщрагъэкIуэкIыр, абыхэм ящыщ 
дэтхэнэми гупсысэ, гъэсэныгъэ къыхэпхынымкIэ мыхьэ-
нэшхуэ зэраIэр. 

БЛИЙ  Даянэ. 
Сурэтхэр  Къарей  Элинэ  трихащ. 

Сабийхэр хъумэным и дунейпсо махуэм 
ирихьэлIэу, мэкъуауэгъуэм и 1-м, Су-
рэтыщI гъуазджэхэмкIэ музейм, Ткаченкэ 
Андрей и цIэр зезыхьэм, къыщызэIуахащ 
Кавказ Ищхъэрэм ис ныбжьыщIэхэм я 
лэжьыгъэхэм я XVIII гъэлъэгъуэныгъэ- 
зэпеуэр. КъБАССР-м щIыхь зиIэ и егъэ-
джакIуэ, Хэку зауэшхуэм и ветеран, 
«ЦIыхубэ егъэджэныгъэмкIэ отличник» 
щIыхьыцIэр зыхуагъэфэща, сурэт щIы-
нымкIэ щIэблэм я гъэсакIуэ цIэрыIуэ Тка-
ченкэ Андрей ар и фэеплъщ икIи трау-     
хуащ Хэку зауэшхуэм ТекIуэныгъэ Иныр 
ди къэралым къызэрыщихьрэ илъэс 80 
зэрырикъум. 

ЗЭПЕУЭР унэтIыныгъэ зыбжанэм тету 
къызэрагъэпэщащ, сабийхэм я ныбжькIэ 
гуэшауэ. НыбжьыщIэхэм я лэжьыгъэхэм 
къыщагъэлъэгъуащ къэралым и тхыдэ на-
пэкIуэцIхэм щыщ Iыхьэ, Хэку зауэшхуэм и 
лIыхъужьхэр. Апхуэдэт «Дети встречают тан-
кистов», «Советская лётчица», «Военное дет-
ство», «Поезд Победы»,  «Воздушный бой» 
лэжьыгъэхэр. Сабийхэм а сурэтхэм къыща-
гъэлъэгъуащ Хэкум хуаIэ лъагъуныгъэр.

- Зэхыхьэм зыкърезыгъэхьэлIахэмрэ хьэ-
щIэхэмрэ фIэхъус гуапэ фызох! - жиIащ 
 КъБР-м щэнхабзэмкIэ и министр Къумахуэ 
Мухьэдин. - СурэтыщI ныбжьыщIэхэр мы 
зэхьэзэхуэм хэтыну я нэ къикIти, зэман 
къыхуагъуэтащ. Зэпеуэм хэта, абы щытекIуа 
ныбжьыщIэхэм я IэдакъэщIэкIхэр щыхьэт 
тохъуэ сурэт щIынымкIэ зэфIэкI зэраIэм. 
 Гъуазджэм апхуэдэ гулъытэ зэрыхуащI къу-
деймкIи абыхэм фIыщIэ яхуэфащэщ. Мы 
Iуэхум хэтахэр ныбжьэгъу зэрыгъэхъуащ, 
зэчэнджэщащ, зэрыцIыхуащи, ари куэд и 
уасэщ. Си гуапэщ сурэтыщI гъуазджэм и 
дэкIуеипIэм и лъагапIэм фынэсыну. 

Гъэлъэгъуэныгъэм щыжаIащ Хэку за-
уэшхуэм хэта Ткаченкэ Андрей и ныбжьэгъу-
фIу щыта Сындыку Анатолэ и лэжьыгъэхэри 
музейм иджыблагъэ зэрыщагъэлъэгъуар. 
Абы и лэжьыгъэхэр щызэхуэхьэса альбом 
щхъуэ кIэплъыкIэ къыдагъэкIащ. Ар тыгъэ 
хуа щIащ республикэм и художественнэ 
школхэм. 

- Сабийхэм я дунейпсо махуэм ирихьэлIэу 
къызэрагъэпэща мы гъэлъэгъуэныгъэм 
сызэрыхэтыр гуапэщ! - жиIащ КъБР-м и 
Парламентым и УнафэщIым и къуэдзэ 
 Къардэн Мурат. - КъБР-м ЩэнхабзэмкIэ и 
министерствэм, Парламентым щэнхабзэм-

кIэ и комитетым фIыщIэ хузощI мы зэхыхьэ 
щхьэпэр гъэ къэс къызэрызэрагъэпэщым 
папщIэ. ХьэщIэхэр сыт щыгъуи тфIэфIщ, 
псом хуэмыдэу дунейр нэхъри зыгъэдахэ, 
зыгъэкъабзэ сабийхэр! Мамырыгъэ, гуапа-
гъэ, ехъулIэныгъэ дэтхэнэ зы ныбжьыщIэми 
Тхьэм кърит!

Щхьэхуэу фIыщIэ хуащIащ къэпщытакIуэ 
гупым хэтхэу УФ-м и СурэтыщIхэм я зэгу-
хьэныгъэм и лIыкIуэ, Ткаченкэ Андрей и 
гъэсэнхэу Маргъущ Анатолэ, БищIо Сеф, 
Мамбэт Пётр, Чеченов Юрэ, нэгъуэщIхэми. 
Апхуэдэу, НыбжьыщIэхэм я библиотекэм, 
Мечиев Кязим и цIэр зезыхьэм, и унафэщI 
Балъкъыз Майе фIыщIэ хуащIащ зэпеуэм 
къагъэхьа лэжьыгъэхэм я IуэхущIапIэм 
щыхэплъэну Iэмал къазэрыритам папщIэ.

- Сабийхэм я махуэшхуэм ирихьэлIэу се-
хъуэхъуну икIи жысIэну сыхуейщ сурэт 
щIынымкIэ ныбжьыщIэхэм я зэпеуэ Красно-
ярски зэрыщекIуэкIыр, - жиIащ УФ-м и цIы-
ху бэ художник, ХудожествэхэмкIэ Урысей 
академием и академик, профессор, кси-
лографиемкIэ Красноярк щыIэ школым и 
унафэщI, Ткаченкэ Андрей и гъэсэн Пащты 
Герман. - НыбжьыщIэхэм я лэжьыгъэхэр 
къэп пщытэну нэхъ гугъущ. Зэпеуэм къы-
щыфхуагъэфэща увыпIэм емылъытауэ дэт-
хэнэри фытекIуащ, нэхъыщхьэращи, фи 
сурэтхэр гум дохьэ. Ткаченкэ Андрей щIэх-
щIэхыурэ дигу къыдогъэкIыж, къылъыс жэ-
уаплыныгъэми гугъуехьхэми щымышынэу, 
и гъэсэнхэр бгым дишэу зэрыщытар. Сабий-
хэр фIыуэ дыкъызэрилъагъурт ар къызы хэ-
кIыр икIи ар нобэр къыздэсми зыхыдощIэ. 

Магдалинэ Марие и цIэр зезыхьэ соборым 
и унафэщI, КъБР-м и Жылагъуэ палатэм хэт 
Бобылев Валентини ныбжьыщIэхэм щехъуэ-
хъум къыхигъэщащ я зэфIэкIхэм дяпэкIи 
зрагъэужьыну зэригуапэр. Абы къыхигъэ-
щащ гъэ къэси сабийхэм я лэжьыгъэхэр 
щIэщыгъуэ, нэгъэса зэрыхъур, псом хуэ мы-
дэу ди щIыналъэр нэмыцэ зэрыпхъуакIуэхэм 
къаIэщIэзыхыжа, зи фэеплъ дыхуэсакъыу 
тхъумэ лIыхъужьхэр къыщагъэлъэгъуэжа я 
сурэтхэр зэрыгукъинэжыр.

Зэпеуэм щытекIуахэм яхуэупсащ щIыхь 
тхылъхэмрэ саугъэтхэмкIэ. 

ТЕКIУЖЬ  Заретэ.
Сурэтхэр  Уэлджыр  Артур  трихащ.

Псэ дахагъэм и щапхъэ

Сабийхэр хъумэным и дунейпсо 
махуэр, хабзэ дахэ зэрыхъуауэ, ди 
къэралым и щIыналъэ псоми Iэта-
уэ щагъэлъэпIащ. Щэнхабзэ 
Iуэху щIапIэхэм я зэфIэкI псори 
ирахьэлIэ цIыкIухэм я гукъы-
дэжыр къэIэтыным, гъэгуфIэным, 
гъащIэм и удз гъэгъа нэхъ дахэ 
дыдэу ахэр зэрыщытыр зыхе-
гъэщIэным. 

КУЭДЫМ зэрыжаIэщи, сабийхэм 
махуэ къэси я махуэшхуэкъэ ду-
нейр мамырмэ, ящIэн-яшхын 
 ягъуэтмэ, я адэ-анэр къащхьэщыт-
мэ. Ауэ а фIыгъуэ псори зэхуэдэу 
псоми ялъысыркъым, арагъэнщ а 
махуэр къызэрыхэгъэщхьэхукIам 
мы хьэнэ нэхъ ин щIигъуэтыр. 

Махуэшхуэр щагъэлъэпIа Iуэху-
щIапIэхэм ящыщщ Щэнхабзэ 
зыужьыныгъэмкIэ центру Налшык 
и Искож хьэблэм дэтыр. «Дунейм 
сабиигъуэм къыщыщIедзэ» зыфIа-
ща концертым цIыкIуи ини зэху-
ишэсат. ГъэщIэрэщIауэ хуэпа сабий 
цIыкIухэм уи гур хагъахъуэрт. 
Адыгэ, урыс, балъкъэр, нэгъуэщI 
лъэпкъ къафэхэр ансамблхэм зэ-
ра гъэзащIэм уеплъыну гухэхъуэт. 

Макъамэ Iэмэпсымэхэр зыгъэбзэ-
ра бзэхэри уэрэд жызыIэхэри утыку 
итт а махуэм.

НыбжьыщIэхэм я гъэлъэгъуэныгъэ
Гукъыдэж щымыщIэу, махуэ къэ-

си я дыгъэр къепсу, зэрыжаIэу, я 
уафэр къащхъуэрэ я щIылъэр 

 щхъуантIэу ди щIэблэр псэуну! 
КIУЭКIУЭ  ХьэIишэт. 

Сурэтхэр  Къарей  Элинэ  трихащ.

Бахъсэн къалэм щыIэ 
«Джэдыкъуэ плъыжь» 
комплексым щекIуэкIащ 
шыкIэ гъуэгуанэ кIыхьхэр 
зэпычынымкIэ урысейпсо 
зэхьэзэхуэ. Абы щызэпе-
уащ Къэбэрдей-Балъкъэ-
рым, Къэрэшей-Шэрджэ-
сым, Осетие Ищхъэрэ - 
Аланием, Адыгейм, Къры-
мым, Тэтэрстаным, Став-  
ро поль, Краснодар край-
хэм, Мэзкуу, Санкт-Петер-
бург къалэхэм, Мэзкуу, Ле-
нинград, Липецк, Тамбов 
областхэм я шууеи 107-рэ. 

КИЛОМЕТРИ 100 зи кIы-
хьагъ гъуэгуанэ зэпычыным-
кIэ щхьэзакъуэ зэпеуэм япэ 
увыпIэр къыщихьащ Махуэ 
Мухьэмэд, «Наоми Ездэч» 
шым тесу (КъБР). ЕтIуанэ 
хъуащ Пономаренкэ Алек-
сандр «Эхо де Монтпаон» 
шымкIэ (Мэзкуу область), 
ещанэр Васильевэ Екате-
ринэщ - «Мотивация Асти» 
шымкIэ (КъБР). 

Гупхэм я зэхьэзэхуэм мыб-
деж щытекIуащ Мэзкуу об-
ластым и «Otrada Endurance 
Team» командэр, етIуанэр 
КъБР-м и «Family Horse» 
шууей гупырщ, ещанэр 
Ставрополь крайм и «Tersk 

Stud Endurance»-м и шууей-
хэрщ. 

Километри 120-рэ зи кIы-
хьагъ гъуэгуанэр зэпычы-
ным кIэ щхьэзакъуэ зэпеуэм 

щытекIуащ Мэзкуу къалэм 
щыщ Дуненковэ Александ-
рэ - «Разумник» шымкIэ. 
Мыбдежым етIуанэ щы-
хъуащ Пановэ Софье, «Саб-

хат» шым тесу (Липецкэ об-
ласть), ещанэр Бэрэгъун 
Сэлимщ - «Налкъут» шым-
кIэ (КъБР). 

Километр 80 зи кIыхьагъ 

гъуэгуанэр зэпызычахэм я 
деж щытекIуащ «Гектор» 
шым теса Жамбей Сэлим 
(КъБР). ЕтIуанэ хъуари ди 
республикэм и шууей Васи-
льевэ Екатеринэщ - «Воде-
виль» шымкIэ. Мыбде -   
жым щыещанэр Осетие 
Ищхъэрэ - Аланием къикIа 
Торбинэ Владиславэщ, 
«Гром» шыр къэзыгъэ -
жарщ. 

А гъуэгуанэ дыдэр зэпы-
чынымкIэ ныбжьыщIэхэм я 
зэпеуэм япэ увыпIэр къы-
щихьащ Ленинград облас-
тым щыщ шууей Просня-
кинэ Аннэ, «Афилянджелэ» 
шымкIэ. Абы и лъахэгъу По-
номаренкэ Анастасие «Бу-
ран» шымкIэ мыбдеж етIуа-
нэ щыхъуащ, Абазэ Самирэ 
ещанэ хъуащ «Рони» шым-
кIэ (КъБР).

Зэхьэзэхуэм къыщыхэ-
жаныкIахэм кубокхэр, щIыхь 
тхылъхэр, медалхэр, ахъшэ 
саугъэтхэр, псори зэхэту 
сом мин 900, иратащ.

ХЬЭЩОКЪУЭ  Алыдж.

Бахъсэн шууейхэр къызэхуешэс

Ди газетым и къыкIэлъыкIуэ номерыр пщэдей къыдэкIынущ.

2025 гъэм и япэ мазищым Къэбэр-
дей-Балъкъэрым IэфIыкIэу къыщыщIа-
гъэкIам и куэдагъыр проценти 5-кIэ нэ-
хъыбэ хъуащ нэгъабэ и апхуэдэ пIалъэм 
елъытауэ. Псалъэм къыдэкIуэу, IэфIы-

ЗэмылIэужьыгъуэщ 
IэфIыкIэхэр

кIэ зэмылIэужьыгъуэу псори зэхэту тонн 
мини 3,2-рэ ящIащ къапщытэж лъэ-
хъэнэм къриубыдэу.

ИДЖЫПСТУ республикэм щолажьэ Iэ-
фIыкIэхэр къыщIэзыгъэкI фабрикэшхуэу 
3-рэ уней IуэхущIапIэ цIыкIухэмрэ. Абыхэм 
я продукцэхэм я куэдагъымрэ лIэу жьы-
гъуэхэмрэ зэрыхагъахъуэм и мыза къуэу, я 
щIэупщIэмрэ ахэр зыщэху щIыналъэхэм я 
бжыгъэмрэ нэхъыбэ хъу зэпытщ, уеблэмэ 
хамэ къэралхэри яхэту. 

ЖыпIэнурамэ, нэгъабэ и иужьрей мазэ 
11-м къриубыдэу хамэ къэралхэм хурагъэ-
шащ IэфIыкIэу тонн мин 1,7-рэ. Ахэр нэ-
хъыбэу зыщэхухэм яхэтщ Къыргъызыр, 
Монголиер, Куржыр. Илъэс блэкIам ди 
республикэм IэфIыкIэу экспортым игъэ-
кIуам и процент 45-р а щым ялъос. Иджы 
абыхэм Иракри къахыхьащ. 

Мыдрейуэ, дызэрыт илъэсым и щIы-
шылэм - гъатхэпэм ди щIыналъэм мака-
рону, щIакхъуэу, щIакхъуэхэкIыу къыщы-
щIагъэкIам и куэдагъыр нэгъабэ и апхуэдэ 
пIалъэм яхузэфIэкIам хуэдизу къэнэжащ: 
макароныр - тонн мин 1,21-рэ, щIакхъуэм-
рэ щIакхъуэхэкIымрэ - тонн мини 6,13-рэ. 

ХЬЭЩЫКЪУЕЙ  Олег.


